Mark
Markkeé Tatpon Lutad

Lugot

Ru:néké Ao, Jisu Kiristokeé taye:lok tatpon lutaddé émna sé:
tatpon lutad Marksém atsa:tag. Jisuké ilangé: kala ager gernamém
sé: potinso popasudag. Bik ilang-gilangé bik luyirnam tayé:lo, ui
tayé:lo, odokké tani:lok imurém mé:yinsubinam tayé:lo du:namdém
ka:beksudag. Jisubi Tani:ké Ao:dé émsudag odokké sé:ko taniyém
pa:blokké motubikunam Iéga:pé sibika:ji.

Markbi Jisuké luyirnamdémyang bi okkom ikan édémbulum
adya:tag. Jon, baptiské do:yingém a:ndéngopé adnam lédupé bi
Jisuké baptis la:namdémna: ui:ké anka:namdém adge:la Jisuké
ésa:mokunam agerkidi:dém léngkanyatung. Attér puyudo Jisuké
sinamémna: sikodokké turkunam agomkidi:dém pobeksudag.

Tarungkiding

Tatpon lutaddok Lennam (1.1-13)

Galili.do Jisuké Gernam ager (1.14-9.50)

Galilidokkeé Jerusalemdo:pé (10.1-52)

Jerusalemdok kéra:péla: ara:do du:térsunam lo:nido
(11.1-15-47)

Jisuké Turkunam (16.1-8)

Turkuné Ru:tumké Tayéng-among gisangkunam (16.9-20)

Jon Baptiské Lugo:binam
(Moti 3.1-12; Luk 3.1-18; Jon 1.19-28)

1Sidé Ru:nék?@ Ao, Jisu Kiristok tatpon lutadé. 2 Lungor-luné
Jisoya:bi adla Iéngkamdémpé iropkang:
"Kangkitok, ngok barigém ngo nompéyang méno:ligye,
sé:kobi nok lambém siglénno:biye,
3 sullipotadokké sé:kai jé:ladung,
'Ru:tumkeé léga:pé lambédém siglénno:bito,
bik ginam léga:pé bélamdém yig-€mmoto."
4 Edémpila Jonbi baptis bila lugo:bila sullipotado lendo. Odokké
bi luto, "Noluk imurkidi:dokké méngkutsula baptisém la:tok

41.1 Lekeke ake ake potinno Ru:néké Ao émnamdém attémang

1.2 Mal 3.1, Jis 40.3 1.3 Jis 40.3

2023-02-16: DRAFT



odo Ru:nébi noluk imurém mé:yinsubiyé." © Judia mongkédok
appi:lokkéla: Jerusalemdok tani:yé bikkodo:pé giléndo. Bulu buluk
pa:bém ludesuto odokké Jordan Abu:do Jonké alaglo baptisém
la:to.

6 Jonbi ut amidongki sumnam bédugasorém gédagai®, bik igi:do
suktam jinrékko yé:réksudagai, odokké bi bolodi-takoméla: yumrang
tangudém dodogai. ” Bi sém lugo:bidagai: "Ngok lédupé ngomyang
kinggi:ya:néko giye, sék létagdok ribidémsin tunga:la ta:sarnan
ngokké arré kamang. 8 Ngo nolum asiki baptisém bidung, émpige:la
bi nolum Angunné Yaloki baptisém biyé."

Jisuké Baptis La:naméla: Ankang Pa:nam
(Moti 3.13-4.11; Luk 3.21-22; 4.1-13)

9 Odo longékidi:do Jisubi Galili mo:tagdok Najaret do:lu:dokké
gila Jordan abu:do Jonké alaglo baptisém la:to. 10 Jisubi asidokké
gisa:dankunamméi, tayéng yabgo siggédopé bi ka:to, odokké
Ru:nék Yalodé bik tayé:do pékikonémpé dé:yido. ' Odokké
tayé:tokké gomukko ludopé tatto: "No ngok mé:bomsunam ao.o,
nokkolo ngo airu:pé mé:yumsudag."

12Yalodé oddarong bim sullipotado:pé gimoto. 13 Odokké bim
Ui:bi anka:la yi:pi longéko sullipotado du:to. Bi siminsiro lédilo
du:minka, odokké tayéng-ya:meyé gila bim ka:si:ngka.

Jisubi Mosua Appi:koném Gognham
(Moti 4:12-22; Luk 4.14-15; 5:1-11)

14 Jonmé makana:lo tumnam lédupé, Ru:nék tatpon lutaddém
lugo:bila, Jisubi Galili:pé gika. 1® Odokké bi luto,"Ayirdé
pingangka:bo, Ru:néké migomdokodé kérangka:bo. Noluk
imurrokké mé:ngkutsuge:la tatpon lutaddém méngkésutok!"

16 Jisubi Galili ga:né ragodok giladu:dodo, Simonméla: bik biro
Andriumé ésab érra du:dopé ka:to, kapila:né bulu mosua:ngai.

17 Jisubi bulum luto, "Ngok lédil giminto odokké ngo nolum taniyém
érgabné mosua:pé imoyé." 18 Oddar bulu buluk ésabém mépagla
bik lédilo giminkang.

19 Odokké asudo:uko gibadla, bi Jebidi:ké ao Jemsméla: bik biro
Jonmé ka:to. Bulu buluk ollu:do buluk ésabém omna dungngai.

20 Odokké bi bulum oddar gokto; odokké bulu buluk abu Jebidi:ké

b1.6 Jonbi lungor-luné Elijakémpé émmum galugém gédagai odokké sulipotado
du:layém tangudémna bolodi-takomém dodagai

1.6 2 Mig 1.8

lédilo dorra gibonam tani:kidi:dém ollungi:do meépagge:la bik lédul
giminkang.

Aiman Yalo Pa:nam Tani:ko
(Luk 4.31-37)

21 Odok lédupé bulu Kaparnaumpé gila angkuné Yoddo longédo
bi murong-okumpé gila luyirobbito. 22 Bik luyirnamdém tadné
tani:kidi:dé tadngaksuto, kapéné bi luro luyirnékidi:dokkémpé
luyirma, émpige:la ilang-gilangkané tani: kisapé luyirto.

23 Odokké oddar buluk murong-okumdo aiman yalo pa:nam
tani:ko giala jé:la lukan, 24 "Najaretdok Jisu:a, ngoluk lédilo nokké
oko ageré dun? No ngolum mokekapéi gidun? Ngo kindag no
sé:kon, no Ru:néké Angunné Atérde!"

25 Empige:la Jisubi bim moridla luto, "Asop du:tok odokké no
bikkolokké gilentoku!"

26 Aiman yalodé tani:dém siyamoge:la bottépakpé jé:la bikkolokké
gilenkangku. 27 Tani:kidi:dé kinggi:pé méngaksula bulu akoné
akoném tauminsuto, odokké luto, "Okkan sé:? Anuné luyirnamkoda!
llang-gilangki bi aiman yalokidi:dém lulignammé bulusin bik
lunamdém taddag."

28 Galili mo:tagdok appi:lo bik do:yingém lomdanna kinabamto.

Jisubi Bojéru:ngkom Esa:motoku
(Moti 8.14-17; Luk 4.38-41)

29 Jisubi Jemsméla: Jonmé gijonsula murong-okumdokké gilenna
Simonkéla: Andriuké okumpé giyarto. 3% Odo ayirdo Simonké ayodé
ramna kédla dungngai, odokké Jisubi gipidannaméi, bulu bim bik
ramnamdém lubito. 3' Edémpila bi bikkodo:pé gila bik alagdok
sogabge:la bim sosa:to. Odokké oddar bi ramngasukang odokké bi
daroblangkula bulum ila:sa:la bito.

32Edé yummayiri:do, do:nyi oa:nam lédupé, tani:kidi:dé
Jisukodo:pé kinnémna: butu pa:namkidi:dém gibodo. 33 Taondok
tani:appi:dé yabgodo gikumamsukang. 34 Odokké Jisubi bangki
bangkipé kinném bojéru.ngko ésa:motoku. Bi bojéru:ngkolokkeé
buttom ménnenbito. Emgom bi butukidi:dém lusa:modantoma,
kapila:né bulu bim kindaggai.

Galili:do Jisuké Lugo:binam
(Luk 4.42-44)

35 Longkon ro:rokomdo, édilo do:nyéi li:sa:ma:da:an, Jisubi
darobge:la ronggamnékolo:pé gilénna odo bi kumto. 3¢ Simonbi:la

bik du:jonkidi:dé bim maminna gido, 37 odokké édilo bulu bim
magapton odo bulu luto, "Appingéi nom maladung!"

38 Odo Jisubi bulum luto, "Kajé ngolu okolaipé kérang-kétakké
do:lungkidi:do:pé gikai, odo ngo odobulusin lugo:bila:yé; kapéné
odok léga:péi ngo gitag."

39 Edémpila bi Galili:dok appi:loi gigo:to, buluk murong-
okumkidi:do lugo:bila buttom ménnenbito.

Ngero-ro:nam Tani:ko
(Moti 8.1-4; Luk 5.12-16)

40 Odo ngero-ro:nam tani:ko bikkodo:pé gila Iébi:tunga:la
kumdanna bim luto, "No mé:milo, no ngok asiksém
naré:mola:dakku.¢"

41 Ayapé-mé:la, Jisubi bik alagém ma:lenna bim gakkito. Odokké
bi luto, "Ngo mé:ligdung, no naréngka:ngkulangka!" 42 Oddar
ngero-ro:namdé bikkolokké gipagla bi naréngkangku. 43 Jisubi bim
torgampé luge:la lomdanna méliktoku. 44 Odokké bim luto, "Tatpong,
sém sé:komsin lupobiyok. Empige:la mirrolo:pé? giyarpongkang
odokké no bim kangkosulang, odokké no naréngkangku émna
appingém léngkansubikunam léga:pé, okkom Musi:bi luliktagji
édém paliglang.”

45 Empige:la bi gilenna appingém lungabbito, odokké do:yi:dém
appi:lo kinapkang. Odok-léga:pé, Jisubi tani:kangkolo taonkolo:pé
giangéi la:tokumang émpige:la bi rongngampé dungkolo du:to.
Emgom appi:lokké taniyé bikkodo:pé gitido.

©1.40 Narémoteikui émnamdé pidébikunammé, ngero-ro:namdé bojéru:ngko
asiglok kinamém lutédag

d1.44 Asig kinam aikumilo bi mirilo:pé gila léngkanamdé lurolok laginammai,
odokké miridé bi naréngkangku émna lukanbiyé

1.44 Leb 14.1-32

2023-02-16: DRAFT



SN I=Ef 202827

Jisubi Yé:né Tani:koném Esa:motoku
(Moti 9.1-8; Luk 5.17-26)

2 1 Longko-lo:nyi lédupé, édilo Jisubi Iékoda Kaparnaumpe
gilattokun, bi okumdé dung émna taniyé kinto. 2 Edémpila
bojéru:ngko taniyé gikumsunamé ara:do dungko kagétomang,
yabgo ru:yido:sin bingkang, odo bi bulum Ru:nék agomém kibito.
3 Odokké tani appiko, yé:né-tani:koném jo:bomna, tani:ékké
bikkodo:pé gido. 4 Odokké édilo bulu bik kéra:do:pé taniyé
bojébatsu:nammé giala:tomang; bulu bik tayéngartok selabém
kuryakto. Odokké édilo bulu arungko pa:ton, odo bulu yé:.né
tani:dém asupté:té:pé odok méilikto. ® Odokké édilo Jisubi buluk
mé:tinsunamdém ka:ton, bi yé:né tani:dém luto, "Ao:a, nok imurém
meé:yinsubitagbo."

6 Empige:la odo luro-luyirné ékké tedla dungngai, bulu buluk
aiém tausuto, 7 "Kapé sé: amisé sémpé lukan? Sidé Ru:némé
luka:nammeé! Sé:ko imurém mé.yinsubila:dang, Ru:nébi:ominé?"

8 Bulu buluk asindo édémpé mé:la dung émnamdém Jisubi bik
yalodokki oddar kinto; édémpila bi bulum luto, "Nolu asin ara:bo
kapila édémbulumpé ménggoladun? 2 Yé:né tani:dém okodém lupé
lupoya:dang, 'Nok imurém mé.yinsubitagbo émnamdémyé, daropto,
nok asubdém pirsangge:la lambégitok émnamdé?' 1° Edémpila
Tani:ké Ao.ké mo:diso imurém meé:yinsubila:nan ilang-gilangé dung
émnamdém ngo nolum léngkanbiyé." Odo bi yé:né tani:dém luto,
1"Ngo nom ludung, daropto, nok asubdém pirsangge:la okumpé
gikangku."

12Buluk ka:la du:dido tani:dé daropkang, bagémpé bik asubdém
pirsangge:la buluk appingké kangga:lo gilenkangku. Edém ka:la
bulu appi:dé kangaksula Ru:némé luyitsuto, odokké luto, "Ngolu
édilo:sin sémpinném kangkimangngai!"

Jisubi Lebi:mé Gognam
(Moti 9.9-13; Luk 5.27-32)

13 Odok lédupé Jisubi Iékoda pa:tang ragodo:pé gilenkang; bottén
kéréngkop taniyé bikkodo:pé gikumsunamé, bi bulum luyirbito. 14 Bi
lambégila du:dodo, Alpauské ao Lebi:mé® murkong urko tebuldo
tedla du:dop ka:to. Odo bi bim luto, "Ngok lédulo giminto." Odo
Lebi:bi darobge:la bik lédulo giminkang.

15Edilo Jisubi Lebi:ké okumdo apin dola dungngan, bojéru:ngko
murkong urnéla: imurné’ taniyé bik lédilo:la bikkol luyirsunékidi:dok
lédilo dominto, kapéné bojéru:ngko taniyé bik Iédilo gimindo.

6 Odo Iuro luyirné ékkeé, sé:kobulu Parosian, édilo bulu bim
imurnékidi:dogla: murkong urnékidi:dok lédilo dojonsudop
ka:ton, bulu bikkol luyirsunékidi:dém tauto, "Kapila bi murkong
urnékidi:dogla: imurnékidi:dok lédilo dojonsudang?"

17 Edilo Jisubi édém tatsuton, bi bulum luto, "Sé:kobulu ésa:la
du:ji bulum kinamka:biném lagimang, émpige:la sé:kobulu kila
du:ji bulum lagidag. Ngo arolok-du:nékidi:dém gokkolo gimang,
empige:la imurnékidi:démpag gokkolo gidung."

Mennam Tayé:lo Taunamkiding
(Moti 9.14-17; Luk 5.33-39)

18 Jonkolo luyirsunékidi:dé:la Parosikidi:dé menna du:dom,
longékoném tani:ékké gila Jisumé tauto, "Kapila Jonkéla:

©2.14 Motimé Lebiésin émdag
f2.15 Luro luyirnékidi:dé murkong urném imurné émna sabdagai

212 Mt 9.33  2.16 Ager 23.9

Parosikidi:dokkol luyirsunékidi:dé mendang, odokké nokkol
luyirsunékidi:dé menman?"

19 Jisubi bulum lulatsuto, "Mida:dokapé giné mibokidi:dok lédilo
mida:magbodé du:dodo bulu menna du:donei? Edilo:pé mida:mon
magbodé buluk Iédilo du:minyéji odolo:pé bulu mennamang.

20 Empige:la longédé a:yé édilo magbodém bulukkolokkém
gipagboyékuji, odokké odo longédo bulu menyé.

213é:kosin anu gayinki akun gayiném tapoli potagnamang.

Sé kai potagnamilo, anudé busumsula akudém buyago:ya:ye,
odokké bedyakkodém bedyago:moya:yé. 22 Odokké sé:kosin

anu apongém aku suktam-pigéngkolo pila Ié:mang. Bi Ié:milo,
anu apo:dé suktamdém bugyagmoye, odokké apongkidi:dé
bitpagamyé, édémi:pé suktamdeé:sin agerro angkuma:ye; édémpila
anu apongeém anu suktamno pila lé:pénammé."9

Yoddo Longédok Tayé:lo Taunam
(Moti 12.1-8; Luk 6.1-5)

23Yoddo longékolo Jisubi geu-arikkolok gipatto. Bikkol
luyirsunékidi:dé bik lédil gimindododém, bulu geu tu:yingém
pirropto. 24 Parosikidi:dé bim luto, "Kangkitok, Yoddo longélo okkom
ipama:ji" édém kapila bulu idun?"

25Bi bulum lulatsuto, "Okkom Debidbi ika:ji édém nolu édilo:sinei
pobeksukiman, édilo bi:la bik gijonkidi:dé kéno:la donamko
lagikan? 26 Abiatarbi abingaryan miripé iladu:dodo, kapé bi Ru:nék
okum ara:do:pé gia:la tosagla Ié:nam pitangém doto, okodém
donamdém domurdagan, kapila:né édém mirio:ngé dopadaggai.
Odokké bi bik gijonkidi:démsin akkem bisuto."

27 Odokké bi bulum luto, "Yoddi longédém tani:léga:pé ru:tag,
taniyém Yoddo longédok léga:pé ru:mang. 28 Edémpila Tani:ké
Ao:bi Yoddo longédok tayé:lo:sin Ru:tumé."

92.22 Aku luyirémna anu luyirém molusulamang
h2.24 Geu tu:ying pirnamdém bulu ager gerdung émna mé:dagai

12,27 Yoddo longédém tani:lok ainam léga:pé ru:tag, taniyé odok laginamkidi:dém
ileddopé ru:mang

2.23 Atten 23.25 2.26 1 Sam 21.1-6; 2 Sam 8.17
2.27 Gilen 23.13; Atten 5.14

Jisubi Yoddo Longélo Esa:motoku
(Moti 12.9-14; Luk 6.6-11)

3 1 Odok lédupé Jisubi Iékoda murong-okumdo gia:to, odokké odo
alag asongko sanpiné tani:ko dungngai. 2 Bulukkolok akke bim
lugéla:namko magola dungngai, édémpila bi Yoddo longélo bim
aimoyékunei émna bulu bim kéra:pé kanggobomna du:to. 3 Jisubi
édé alag sanpiné tani:dém luto, "Appingké kangkolo dagropto."”
4 Odokké Jisubi bulum tauto, "Yoddo longélo okkom gerpénammeén
ainé agerémyé aiman agerém, turmokunameémyeé mokenammém?"
Empige:la bulu aso:pé dungapkang. ®Bi bulum kangirra ka:to,
odokké buluk torné asinkidi:dém ka:la bi sagigila tani:dém luto,
"Nok alagdém lagjunto." Bi lagjunammé, bik alagdé aikangku.  Odo
Parosikidi:dé gilenkangku odokké lomdanna Erodia tani:kidi:dok
|édilo kapé bim mokela:yan émna bik kekonpé ru:bosuto.

Jisukol Giminné Tani:kéréngko

7 Jisubi:la bikkol luyirsunékidi:dé Galili pa:ta:do:pé gilenkang,
odo bottén kéréngko:pé taniyé bik lédulo gimindo. Bulu
Galilidokké, Judiadokké, 8 Jerusalemdokké, Idumia mo:tagdokké,
Jordandok sanggaké mo:tagdokké, odokké Tayardokkéla Sidondok
kérang-kétaglokké. Sé: tani:appi:sé Jisukodo:pé gido kapila:né
bik inamkidi:dém bulu tattak. ® Taniyé bojébatsunammé, bim
nidub-niyuppéké émna bi bikkol luyirsunékidi:dém ollungko
moninsula 1é:dopé lulikto. 10 Kapéné bi bojéru:ngkoném aimotoku,
edémpila kinamkané appi:dé bim gakkipé émna bikkodop
nérrabomdo. 1" Odokké édiloi naréman yalokidi:dé bim ka:begdogji,
bulu bik kangga:do oa:la kabla ludag, "No Ru:néké Ao.dé."

12 Empige:la bi sé:kon édém lubimadopé bi bulum moridla
lutumdag.

Jisubi Yi:la:nyi Mélignamkidi:dém Balennam
(Moti 10.1-4; Luk 6.12-16)
13 Odok lédupé Jisubi adi:kolo:pé gisangkang odokké sé:kobulum
bi mé:liksudagaji bulum gokto, odokké bulu bikkodo:pé gido. 4 Bi
yi:la:nyiko balento sé:kobulum mélignam émna bi minnikto, bulu

bik Iédilo du:mindopéla: lugo:bidopé tolikto. 1° Odokké buttom
ménnenna:dopé ilang-gilangém bito.

3.2Lk11.54 3.7 Mt 4.24-25; Lk 6.17-19  3.10 Mk 5.29
3.13 Mt 5.1; Lk 6.12

16 Bjk tolignam yi:la:nyidé sé:bulu: Simon (sé:komé bi Pitor émna
minnikton); 17 Jebedi:ké ao Jems odokké bik biro Jon (bulum
bi Boanerges émna minnikto, odok légi:dé Do:mir ao:kiding);
18 Andriu, Pilip, Bartolumiu, Moti, Tomas, Alpauské ao Jems,
Taddius, Jilotl émnam Simon "9 odokké Juda Iskortia, sé:kobi bim
yadla-kopaktoiji.

Jisubi:la Beljebubbi
(Moti 12.22-32; Luk 11.14-23; 12.10)

20 Odo Jisubi Kaparnaumdo okumkolo:pé gikangku, odokké
lékoda kéréngkop taniyé gikumsukang, édémpila bi:lang bikkol
luyirsunékidi:dé donan ayirém panggétomang. 2! Edilo bik
éra:taniyé édém tatpa:suton, bulu bim sogabbomkupé gido, kapéné
taniyé ludagai, "Bi simatkang."

22 0dokké Jerusalemdokké gitogné luro luyirnékidi:dé luto, "Bim
Beljebubbi, butukidi:dok migomdé pa:la lé:tag! odokké bikkoki bi
buttom ménnendung."”

23 Edémpila Jisubi bulum gogge:la luyisunamki lubito: "Kapé Ui:bi
Ui:mé ménnenna:yén? 2* Migomdoko a:ko aiké ara:do aiké kekonpé
angusumilo, édé migomdokodé du:yarma:yé. 25 Okum-érangkoné
aiké ara:do aiké kekonpé angusumilo, édé okumdé du:yarma:yé.
26 Edémpila Ui:bi aié aiké kekonpé dagrobla angusumilo, bi
du:yarma.yé; bik yognan ayirdé pingangka:bo.

27 Arro, kinggin tani:kolok okumkodo:pé sé:kosin gia:la bik attarém
po:bomnangkumang edilo:pé bim ringgappo:la l1é:poma:yéji.
Ringgabmilo bik okumdok attarém bomnayéku.

28 Ngo nolum arodém lubidung, tani:lok apping imurémna:
buluk Ru:némé luka:namdém mé:yinsubiyé. 2° Empige:la sé:kobii
Angunné Yalomé luka:yéji bim édilo:sin mé:yinsubima:yé; bik
pa:bdé du:yaryé. 30"Bikkolo aiman yaloko dung," émna bulu
lula:yém bi édémpé bulum luton.

Jisuké Anédéla: Birrangkiding
(Moti 12.46-50; Luk 8.19-21)

310do Jisuké anédé:la birrangkidi:dé gipi:do. Bulu ru:yido
dagla dungge:la bim gogdopé akoném mélikto. 32 Tani kéréngko

13.18 Jilotkidi:dé Jiudikidi:dém Ruman migomlok keéiglo du:mapé aisuampé aiké
migomdokolo du:dopé opekai

3.21 Mk 3.31-35

Jisum tedyedla dungngai, odokké bulu bim luto, "Nok o:bi:la nok
birrangkidi:dék ru:yélé nom magoldung."

33 Bj tauto, "Sé:kobulun ngok o:bi:la ngok birrangkidi:dé?" 34 Odo
bi bim tedyela du:né tani:kidi:dém ngenggola ka:to, odokké bi
luto, "Ngok o:bi:la ngok birrangkidi:dé bulu! 3% Sé:kobii Ru:néké
meéngkamdeémpé idagji bi ngok birro, birmé odokké année."

K3.32 ake potinno birosin émtétung

2023-02-16: DRAFT

Amni Pidnédém Luyisula Lubinam
(Moti 13.1-9; Luk 8.4-8)

1 Jisubi Iékoda siyeng ragodo luyirbito. Bottén kéréngkopé
taniyé bik kéra:do gikumsunamé, bi ollungkolo sa:la odok
tayé:do tetkang odokké tani: appi:dé ragodo dakkang. 2Bi bulum
bojéko do:yingém luyisunamki luyirbito, odokké bik luyirdo bi luto:
3"Tatpong! Arig-inékoné bik amniém pitkapé gilenkang. 4 Bik pidla
du:dodo, akke gubati ru:yido oletkang, odokké péttangé dénga:la
édémbulu paladongapto. ® Akedé torné-iling kakolo oletkang,
okolo de:tak-amongé kasodaggan. Amo.dé bosornammé amnidé
lomdanna sa:lenkang. 8 Empige:la do:nyidé ka:lenammé, bulum
ka:santo, kapéné léppirdé perbudma:nammé bulu sanapkang. / Ake
amniyé tang ara:lo okepkang, tangkidi:dé buluk lédilo sa:jonsuto
odokké bulum partidamtoku. Edémpila bulu badlenna:tomang.
8 Emgom amni ékké ainé amo:lo oletkang. Odokké édébulu sa:lenna
mi:ta:la parbomna a:yém yi:um, yingkéng, odokké lingkokopé
badbadla batto."
9 0do Jisubi luto, "Sé:kké yerungé du:ji, bim tadmotoka."

Luyisubinamdok Légi:dé
(Moti 13.10-17; Luk 8.9,10)

10 Edilo bi atéro:dé dungngan, Yi:la:nyidé:la bik kéra:dok
du:nékidi:dé luyisunamdok légi:dém bim tauto. ' Odo bi bulum
lubito, "Ru:néké migomdokodok roisodém nolum kinmotung.
Empige:la sé:kobulu ru:yé:1é du:ji bulum appingém luyisunampé
lubido. 12 Edémpimilo,

"Bulu ka:dom ka:begyépé eémpige:la

édilo:sin kangkinma:yé,
odokké tadbegyépé eémpige:la

édilo:sin tatkinma:yé;

emmamilo bulu giladya:kupé odokké
bulum mé:yinsinsubiyai!

Jisubi Amni Pidnédok Luyisunamdém Lusarbinam
(Moti 13.18-23; Luk 8.11-15)

~130do Jisubi bulum luto, "Nolu sé: luyisunamsém tatkintoma:nei?
Empémilo nolu kapé luyisubinam appi:dém tatkinyén? 4 Amni
pidnédé Ru:nék gomugém pidlikto. 1° Tani akke gubati ru:yidok

41 Mt 13.1-9  4.11 1 Kor 5.12-13; Kol 4.5; 1 Tis 4.12; 1 Tim 3.7
4.12 Jis 6.9-10

oledné amniémpé idag, okolo gomugdém pidliktoji. Edilo bulu
edém tatton, Ui:bi oddar gila pidlignam gomugdém bulukkolokkém
la:pakto. 16 Akekidi:dé, torné-iling dungkolo pidlignamdémpé
idag, gomugdém tadge:la oddar mé.podanna édém toriksudag.

7 Empige:la bulukké 1éppiré kama:nammé, bulu bojéko
du:yarmang. Edilo agomdok légangé ngasodéla: ipusireyé a:dang,
bulu lomdanna mépagdag. '8 Akkedé tang ara:lok pidlignam
amniémpé idag, gomugdém taddag; '° émpige:la sé: turnamsok
légangé mé:namdé, miremli:namdéla: bangki bangki attarem
asin-mé:bonammé a:la gomugdém partidbomdag, odo édé
badlenmang. 20 Akedé, ainé amo:lo pidlignam amniémpé idag, bulu
gomugdém taddag, édém toriksudag, odokké yingum, yingkéng,
lingkokopé pidnamdémyang a.yém e:badla:e:.dag.

Tigéng Tayé:do Serakidé
(Luk 8.16-18)

21 0dokké bi bulum luto, "Nolu Seraki:ko ba:nodge:la édém
tigéngkolo tima:pé bati manggom asub keéikkolo lé:pé émna
boma:donei? 22 Kapéné lé:sila:znam okkosin kamang okodém
léngkankuma:yéji, odokké kinpima:nam okkosin kamang okodém
pialo kinkuma:yéji. 23 Sé:kké tadnan yerungé du:ji, bim tadmotok."

24 Odokké bi bulum Iuto,"Nolu okkom tadduji €dém tadmi:la
tadlang. Oko kina:nékokki nolu kila bidoji, édé kinninodokki
nolumsin kina:la biyéku; odokké édémya:sin dérko:ya:pé.! 25 Sé:kké
du:ji bim bojéyangko bisedyé, sé kké kama:ji, bikké okko du:ji
eédémsin bikkolokkém la:pagbiyé."

Mi:ta:bomné Amni:dém Luyisubinam

26 Odokké bi luto, "Ru:nék migomdokodé sémpé idag. Tani:koné
arikkolo amniém pidlikto. 27 Yummém longngém, bi yubgom kinsul
dunggom, amnidé sa:lenna mi:ta:bomdag. Empige:la édé kapé
mi:ta:du:ji @dém bi kinmang. 28 Amo:dé aié a:yém e:modag, anné
bornyiko nginnepo:modag, odokké atkodém, odok Iédupé atkodo
a:yém bi:dopé e:modag. 22 Odokké édilo a:yédé mindoji, bi kasiki
gadbomdag, kapila:né édém gatkunan ayiré a:ngka:bo."

l4.24 Eddikko Ru:nék gomugdém tadmila tadyéji odokkiddingko tatkinyé
4.24 Mt 7.2; Lk 6.38

Pétu Ammodém Luyisubinam
(Moti13.31,32,34; Luk 13.18,19)

30Bj Iékoda luto, "Ru:nék migomdokodé okkom gésudang
odokké kapin luyisubinamki ngolu édém lusarbiyyan? 3 Edé pétu
ammokonémpé idag, amo:do pidligdodo mo:pisok pirmeya.né
ammoko. 32 Empige:la édilo pidligdoji, édé mi:ta:la bari oying ara:lok
mi:tapagya:dag, botté-botténé réngkéngé padlenammeé do:mirtok
péttangé odok ugyumdo asubém gi:la:dag.

33 Bulu éddiko tatkin-la:ton, €démpin bojéru:ngko luyisubinamki
Jisubi bulum agomdém lubito. 34 Bi luyisubinamém luma:pé bulum
okkomsin lubitomang. Empige:la édilo bik aiké luyirsunékidi:dé bik
lédilo atéro:pé du:mindon, odo bi appi:dém lusarbidag.

Jisubi Dumuangko Sarngasumoto
(Moti 8.23-27; Luk 8.22-25)

35 Edé yummayiri:do, bi bikkol luyirsunékidi:dém luto, "Kajé ngolu
pa:tasok kekonolo:pé gikajé." 36 Odo luyirsunékidi:dé tani:kéré:dém
mépakto odokké oko ollu:do Jisubi tedno:la dungngan odo:pé
sangala bulu bim gibokang. Odokké odo ollung ékkésin dungngai.
37 0Odo bottérun dumuangko sarsangkang, odokké siyaddé
kaksa:la ollu:do assém kagbito, édémpila ollu:dé jingadagaboi.

38 Jisubi ollu:dok ku:dumdo dumpa pudanna yubla dungngai. Odo
luyirsunékidi:dé bim urrobge:la luto, "Luyir-abu, no ngoluk léga:pé
ajjikosinéi mé:biman, kangkito, ngolu siyéboma:lang?"

39Bi dagrobge:la dumua:dém moritto odokké siye:dém luto,
"Ansingo:pé aso:pé du:tok!" Odo dumua:dé sarngasukang odokké
siyaddé asopé dungkang. 49 Bi bulum luto, "Kapila nolu pésodun?
Nolukké su:pésin mé:jiksunamé kamadanei?"

410do bulu aigampé pésola akoné akoném tauka:minsuto,
"Sé:kon bi? Esaréla: siyaddé:sin bik agomém-tattémindag!"

4.34 Mt 13.34

Aiman-ui:pa:nam Tani:koném Jisubi Esa:motoku
(Moti 8.28-34; Luk 8.26-39)

5 1 Odok ledupé bulu pa:ta:dok kekonké mo:tak, Gerasenipé™
gipito. 2Edilo Jisubi ollu:dokké giitoji, aiman yalo pa:nam
tani:ko bim riksukolo agodokké gilendo. 3 Edé tani:dé ago-golu:lo
du:dagai, odokké sé:kosin bim ikoliki rintumna lé:lamangngaboi.

4 Bim alé alagdok ringgabla léngkedungngai, émpige:la bi ikoli:dém
busotsudagai odokké bik alédok koggabla Ié.nam yogirkidi:démsin
bukinsudagai. Bim morala lIé:nané tornamé sé:kkésin kamangai.

5 Longgém-yummeém bi ago-golungkidi:do:la adikidi:do gigola
kabdungai odokké ilingki bi aiém gajjoksudagai.

6 Edilo bi Jisumé mo:té:pé ka:ton, bi dugla gila bik kangga:do
lébi:tumkang. 7 Odokké bi bottépé jé:la luto, "Jisu, Kinggi:tariné
Ru:néké Ao, ngokkolok nom okkom lagidang? Ru:néké aminno
kumdung no ngom mokemoramyo!" 8 Kapéné Jisubi bim luto, "No
aiman yalono, sé: tani:sokké gilentoku!"

9 Odo Jisubi bim tauto, "Nok aminém okko émtang?"

Bi lulatsutoku, "Ngok aminé Li:jion", kapila:né ngolu bojéko dung.'
10 Odokké bi Jisumé bulum édé mongkédokké mélénnigma:dop
kumdanna luto.

M Odo bojén kéréngkopé e:gém kérangké adi:do dogomol 1é:tagai.
12 Butukidi:dé Jisumé kumdanna luto, "Ngolum e:gkidi:do:pé
méliktei; ngolum buluk ara:do:pé gia:motei." 13 Bi bulum gia:dopé
tolikto, odokké aiman yalokidi:dé gilenna e:gkidi:do giangkang. E:g
kéré:dé, li:ying anyi:kiramkopé idagai, pa:ta:dok oudné ragodokké
asibo sumyila singapkang.

14 E:g ka:si:nékidi:dé duglangkula édé do:yi:dém taondo:la
do:lu:do lubitoku; odokké okko kapika:ji €édém kangkolo tani:kidi:dé
gilendo. 1® Edilo bulu Jisukodo:pé gipitoji, bulu lijion butukidi:dok
pa:nam tani:dém Jisuké kéra:do aikangkano:pé galuk géla,
ansingo:pé tedla du.dopé ka:la bulu appingé péssamkang.

16 Sé:kobulu édém ka:toji bulu tani:kidi:dém édé butu pa:nam
tani:dé kapé aikangkuji odokkeé e:gkidi:dok do:yi:démsin lubito.

17 Odo tani:kidi:dé Jisumé buluk mo:tagdokké gipagdokupé
kumna luropkang.

M5.1 Ake akelo Gergesenis, odokké Gadarenis émnasin attung
N5.9 Magling bojéko

5.7 Ager 16.17; Ibiri 7.1

18 Jisubi ollu:do sanga:dokudodo, butu pa:nam tani:dé kumna luto
bi bik lédilo giminpé émna.

19 Jisubi bim gibotomang, émpige:la luto, "Nok aiké okumpé
gikangku odokké Ru:tumbi nok légangé oko okkom ibitoji odokké
éddiko bi nom aya:toji édém lubitaku."

20 Edémpila édé tani:dé gilangkula Jisubi bik Iégangé oko okkom
ibitoji édé appi:dém Dekapolisdo® lubitoku. Odo tani: appi.dé
méngksukang.

Jairaské Omédé:la Mola:man Mimé:dé
(Moti 9.18-26; Luk 8.40-56)

21 Edilo Jisubi Iékoda ollungki pa:ta:dok kekonpé kongko:tokuii.
Odo pa:ta ragodo bojéru:ngkopé taniyé bik kéra:do gikumsukang.
22 0do Jairas émnam, murong-okum migomko odo:pé gido, Jisumé
kangge:la bi bik alédo tunga:la, 23 bim kumdanna luto, "Ngok
ommou:bi simo:simala dung. Aya:pé-mé:la gila nok alakki bim
ri.:yidbitei oddoi bi ailangkula turyeku."

24 Edémpila Jisubi bik lédilo gimintoku. Bottén kéréngkop taniyé
bik [édilo giminna bim appi:lokké ni:rumbomkang.

25 Odokké odo ditak yi:la:nyiko i:yé bidla kinggip kiladuné miméko
dungngai. 26 Kinamka:nékidi:dok bim kabinamkidi:dé bikképé
airu:pé kidagai, odokké bi bik kanam appingém pidamto, émgom
aitayingém aiyango:map ikang. 27 Edilo bi Jisumé tatpa:sutoji,
bi tani:kérédokké bik lamkudop gisa:la bik gétémnam-galugdok
gakkito, 28 kapila:né bi mé:to, "Ngo bik génamdém gakkimiloi, ngo
ésa.yeku."

29 Oddar bik i:dé bidngasukang odokké bi bik kinamdokkeé
aikangku émna bik amirdo anpa:suto. 30 Odokké oddar Jisubi
bikkolokké tornamé gilenkang émna anpa:la bi kéré:dok ara:do
ngengge:la tauto, "Sé:ko ngok galuksok gakkiton?"

31Bikkol luyirsunékidi:dé lulatsutoku,"No kangkitok tani:kidi:sé
nom ni:rumnadung, émpige:la no kapé taulangkan, 'Sé:ko ngom
gakkiton émna?' "

32 Empige:la Jisubi sé:ko bim gakkiton édém ka:pé émna
ngenggotito. 33 Odo édé né:dé, okko bikkolo kapika:ji édém
kin-ge:la, bi gia:la bik alédok tungato odokké pésola jinna,
bim aro appi:dém lubisuto. 34 Jisubi bim luto, "Omma, nok
meé:jiksunamdé nom ésa:motakku. Ansingopé gikangku odokké nok
kikinkimindokké ésangkangkulangka."

05,20 Taon iyingko

35 Edilo Jisubi agom lulangi dungngan, murong-okum migom
Jairaské okumdokké tani:ékké gido. Odokké bulu luto, "Nok omédeé
sikang, édémpila kapila luyirnémé gidir-giso:moyébon?"

36 Bulu okkom lutoji édém tadma:némpé ige:la, Jisubi
murong-okum migomdém luto, "Pésoyok; méngko:sutok." 37 Bi
sé:komsin bik lédilo giminmotoma, émpige:la Pitormé, Jemsmé
odokké bik biro Jonmé gijonsuto. 38 Edilo bulu Jairaské okumpé
gipiton, Jisubi tani:kidi:dé denggela sagigila bottépé kabla du:dopé
ka:to. 39 Bi giangge:la bulum luto, "Kapila siddik dengge:la
kabladun? Ko:né:sé sima:umpé yubla:mindun."

40 Empige:la bulu bim yirka:to. Bi bulum appingém urrennignam
lédupé, bi ko:né:dok ané-abudémna: bikkol du:né luyirsunékidi:dém
gibola, okolo ko:né:dé dun odo:pé gikang. 4? Bi ko:né:dok alagdok
sogabge:la bim luto, "Talita koum!" (okodok l€gi.dé "Ko:néngoua,
ngo nom ludung, daropto!").

42Ko:né:dé oddar darobla lambégikang (bi ditak yi:la:nyiko
idagaboi). Edém ka:la bulu kinggipé méngaksukang. 43 Empige:la
sé.komsin édém kinmoma:dopé Jisubi torgampé lulikto, odokké
bim o:kai donamko bidopé bulum luto.

5.41 Lk 7.14; Ager 9.40

Jisumé Oko Taon Najareddo Bim Lupagnam
(Moti 13.53-68; Luk 4.16-30)

6 1 Jisubi odokké gipagla bikkol luyirsunékidi:dém gijonsula bik
aiké taonpé gitoku. 2 Odokké Yoddo longédo bi murong-okumdo
luyirbito, bik luyirnamdém bulu tadla tadngaksukang. Odokké
bulu luto, "Bi okolok sémbulum pa:ton? Kapin mé:jo.nammeém
bim bitang? Bik alakki kapin mé:pila:zma:nam agerém gerdun! 3 Bi
isi:mistiridéma:nei? Meri:ké ao odokké Jems, Jusep, Juda:kéla:
Simonké birodé:ma:nei? Bik birmékidi:dé ngoluk Iédilo sido
du:minma:nei?" Odok Iédupé bulu bim lupakto.

4 Jisubi bulum luto, "Lungor-lunékoném appiloi ménggésudag,
empige:la bik aiké taondo ménggésuma, bik ai:tani:kidi:do:la bik
aiké okumdo ménggésunamém pa:mang."

SKiné tani:ékkém bik alakki ri:yidbige:la bulum aimokunamdok
ru:yipé, bi odo mé:pila:ma:nam agerém a:kosin ila:tomang. ¢ Bi
tani:kidi:dok meé:jiksunam kamanamdém ka:la méngaksukang.

Jisubi Yi:la:nyidém Mélennignam
(Moti 10.5-15; Luk 9.1-6)

Odokkeé Jisubi do:lu do:lu:lop gila taniyém luyirbito. 7 Yi:la:nyidém
bikkodo:pé gogge:la, bi bulum anyi anyipé mélennikto odokke
bulum aiman yalokidi:dém ménennadopé ilang-gilangém bito. 8 Bik
luyirnamkidi:dé sé:buluai: "Noluk gidodo tukuno:ngko bomnang
odok ru:yi:pé okkomsin bomyok-pitangém, sogeném, odokké noluk
iging jinrégdo murkongém bomyok. ° Létagém gélang émpige:la
galugém bomsedyok. 10 Edilo nolu okumkolo girasudo:ji, édé
taondém mépagla gikumadodo:pé oddung du:lang. 1 Nolum okolai
boriksuma:milo odokké noluk agomém tadma:milo, édilo nolu
odokké gilendokuji odo noluk alédok bagabné duli:émsin buluk
kekonpé lukanbikunam kisapé lépaksulang."

12Bulu gilenna taniyé méngkutsudokupé lugo:bito. 13 Bulu bojéko
buttom ménnento odokké bojéru:ngko kila du:né taniyém tulangém
yonbila bulum ésa:motoku.

Jon Baptismé Mokenam
(Moti 14.1-12; Luk 9.7-9)

14 Jisubi appi:loi amin-gigénammeé, migom Erodbi édém
tadbeksuto. Kapéné akke ludagai, "Jon Baptisbi sikolokkeé

6.6 Mt9.35 6.11 Mt10.14 6.13 Jem 5.14

turkangku, édémpila mé:pila:ma:nam ager-gernan tornamé bikkol
dung."

15 Akedé ludag, "Bi Elija:bi."

Sé:kai sé:kai ludag, "Lekeké lungor-lunékidi.dok ara:dok bi
lungor-lunéko."

16 Empige:la édilo Erodbi édém tattoiji, bi luto, "Jonbi, sikolokké
turdungkué, bik tukkom ngo papirmoka!" 17 Kapéné Erodbi aié
Jonmé sogabdopé lulikka, odokké bi bim yénggabge:la makana:lo
tumka. Bi bik biro Pilipké yamné Erodiaské légangé édéempé ito,
sé:kom bi mida:motuiji. 1® Kapila:né Jonbi Erodmé lutidagai, "Nok
yignédém yamnépé la:namdé la:murdag."

19 Edémpila Erodiasbi Jonké tayé:lo kinggipé aglingé sa:la bim
mokepé mé:to. Emgom bi paktomang, 20 kapila:né Erodbi Jonmé
pésodaggai odokké Jonbi arolok-du:nékola: angunné tani:ko émna
kinna bim dagribomdungai. Edilo Erodbi Jonké luyirnammém
taddungan, odo bi murdagai; émgom bi bik agomém mé:pola
taddungngai.

21 Empige:la ainé longéko a:ngkang, édilo Erodké onam
longédé a:la bi bik migom-agergernékidi:dém, opisarkidi:dém
odokké Galili:dok midumkidi:dém apin dojonsupé gokto. 22 Edilo
Erodiaské omédé giala so:biton, bi Erodméla: bik mibokidi:dém
mé:yumsumoto. Migomdé ko:né:dém luto, "No okkoméi lagidagji
ngokkolok kotok, ngo nom édéméi bipé." 23 Odokké bi bim pesubito,
"No okkoméi ngokkolok koyéji, ngo nom bipé, ngok migomdokosok
orpongkogomsin bipé."

24 Ko:nédé gilenna bik anédém tauto, "Ngo okkom koyen?

Bi lulatsutoku, "Jon Baptiské tukkudém kotok."

25 Odokké ko:né:dé oddar migomdo:pé duganggekula luto, "Ngok
laginamdé, su:pagar no ngom Jon Baptiské tukkudém arémkolo bi."
26 Migomdé airu:pé mé:dirkang, émgom bi pesubinam léga:péla:

mibokidi:dok Iégangé, bi bim lupaksuli:tomang. 2’ Edémpila
migomdé lomdanna kanggabla du:né maglingkoném Jonké
tukkudém bomadokupé luligla mélikto. Bi gila makana:do bik
tukkudém papirto, 28 odokké bik tukkudém arémkolo bomdoku,
odokkeé édem ko:né.dém bito, ko:né:dé édém bik anédém bitoku.
29 Edilo Jonkkol luyirsunékidi:dé édém tadbeksuton, bulu gila bik
sima.dém la:toku, odokké édém agokolo yusi:to.

6.20 Mt 21.26  6.23 Ister 5.3,6

Li:ying angngoko Tani:zyém Domonam
(Moti 14.13-21; Luk 9.10-17; Jon 6.1-14)

30 Mélignamkidi:dé Jisukodo:pé giladgekula bulu okkom ikaji
odokké luyirbikaji édé appi:dém lubitoku. 31 Odo bi bulum luto,
"Nolu aié ngok lédilo rongngamnékolo:pé gimintok odokké ajjiko
du:rasupolai." Kapila:né bojéko taniyé gipadla du:nammé bulu
donan ayirkosin pa:mangai. 32 Edémpila bulu aié ollungko ko:bomna
rongngamnékolo:pé ko:lagikang.

33 Empige:la bulum gipagdopé ka:né bojéko taniyé bulum
kangkinto, édémpila taon appi:dokké bulu aléki dugla gila
bulumyang odo:pé pi:poya:to. 34 Edilo Jisubi gipi:la botténé
kéréngkopé taniyém ka:bektoji, bi bulum ayap-mé:to, kapila:né bulu
ka:siné kaman merémpé iladung. Edémpila bi bulum bojéru:ngkopé
luyirém luyirbito. 35 Yummayiré a:nammé bikkol luyirsunékidi:dé
bikkodo:pé gige:la luto, "Ngoluk dungkosé airu:pé ara:dag odokké
yummayirsindu:bo; 36 édémpila tani:kidi:sém méliktokubo, odo bulu
kérang-kétakké arig ikolo:la do:loungkidi:do:pé gila buluk Iéga:pé
donamém résula:yépé."

37 Empige:la bi lulatsutoku, "Nolu bulum o:kaiko dodopé bitopén."

Bulu bim luto, "Empém ngolu lingko annyi dinariP arék donamém
rége:la bulum dobopéi?"

38 Bi bulum tauto, "Nolukké éddiko pitangé dun, gige:la ka:ta?"

Odokkeé édilo bulu pa:toji, bulu luto, "Pitang borngokola: ongo
pirnyiko."

39 Odo Jisubi bulum appingém gipum-gipumsula géjigné nésin
tayé:do teddopé lulikto. 49 Edémpila bulu lingko-lingkokopéla:
yingo yingokopé tetpumsuto. 41 Odo Jisubi pita: borngodémna:
ongo pirnyidém langge:la tayé:to:pé ngesa:to, aipai bige:la
pitangkidi:dém pennirto. Odokké tani:kidi:dém orbidopé bi
édémbulu luyirsunékidi:dém bito. Bi ongo pirnyidémsin buluk
appingké ara:do orpansubito. *2Bulu appingé dola dotisukang.

43 Odokké bulu yi:la:nyi gempakopé dongadnam pitangémna:
ongngom tikumsutoku. 44 Odok dobonam milbong tani:kidi:dé
li:ying angngokai.

P6.37 Dinari akodé longélok ager gerra pa:nam ajiradé

6.37 2 Mig 4.42-44

Jisuké Asi Taye:dok Lambéginam
(Moti 14.22-33; Jon 6.15-21)

45 Edilo Jisubi tani:kidi:dém urriktokun bi bikkol luyirsunékidi:dém
lomdanna ollu:do sa:la bimyang kongko:poya:la Betsaidapé
ginomoto. 46 Bi bulum méligamkunam lédupé, adi: tayé:pé
kumkolo gisangkang. 47 Edilo yumédaggabon ollu:dé pa:tadok
pongkodo dungngai, odokké Jisubi atéro.dé témpido du:tétkang.

48 |Luyirsunékidi:dém airu:pé ngalatsula ollu:dém ko:la gidopé

bi ka:to, kapila:né ésardé bulum sarradbomdagakui. Porokkodi
ayirdo bi asi tayé:dok lambégila bulukkodo:pé gido. Bi bulum
gibaddungaboi. 4% Empige:la édilo bulu bim asi tayé:do lambégidopé
ka:toji, bulu ui:yé émna mé:la jé:sangkang. %% Kapila:né bulu
appingé bim ka:la yallo gila pésokang.

Empige:la oddar bi bulum lubisula luto, "Asiné kinggitok,
sidé ngo:miné; pésoyok." ®1 Odo bi buluk Iédilo ollu:do:pé
re:sa:to, odokké ésardé sarngasukang. Bulu appi:dé kinggipé
méngaksukang, ®2kapéné bulu li:ying angngo taniyém
pita:dobonamdok do:yi:dém kintomang; buluk asinkidi:dé tordaggai.

Jisubi Genesareddo Mola:ma:ném Esa:motoku
(Moti 14.34-36)

53 Edilo bulu kongkotoiji, bulu Gennesaratdo kongage:la odo
ollu:dém ringgapto. 54 Odokké bulu ollu:dokké giidannaméi,
tani:kidi:dé Jisumé kangkinto. °°Bulu dugla gila édé mo:tag
appi.dok kiné-ramném asuptétépé jo:.bomdo okoloi bi dung
émna bulu tattoji. °6 Odokké do:lungkidi:do, taonkidi:domanggom
arikkidi:do okolopéi bi gitoji, bulu kinném réko-kokokidi:do du:moto,
bulu bik galug tu:yidéméi bulum gakkimodopé bulu kumdanna luto;
odokkeé bim gakkin appi.déi ésangamkangku.

6.56 Mt 9.20

Ta:tobuluk llodgiloddém Mopidnam
(Moti 15.1-9)

7 1 Odok lédupé Jerusalemdokké giné Parosikidi:déla: luro luyirné
ékké Jisuké kéra:do gikumsuto. 2Odokké bulu bikkol luyirsuné
ékke lasuksumapé do:abomnameém ka:to okodé naréman agerén.

3Kapéné Parosiéla: apping Jiudi taniyé buluk ta:tobuluk
luyirbinamém ibomdag: édilo:pé bulu buluk alagém ibom-gibomnam
kisapé supusumaiji odolo:pé bulu domang. 4 Ediloi bulu
réko-kokolokké gia:dokuji odokké édilo:pé irsukuma:ji odolo:pé bulu
doma-ti:mang. Odok-tayé:pé bulukké bangki-bangkiné ilodgilodé
dung, bati bé:punam, tekeli notpunam, gonti bé:nam odokké tetkom
kagarnam.

5Edémpila Parosikidi:déla: luro luyirnékidi:dé Jisumé tauto,
"Kapila nokkol luyirsunékidi:dé tato:yayobuluk ilodgilotkidi:dém
ibomna du:man, bulu lasuksuma:pé dodun?"

6 Bi bulum lulatsuto, "Jisoyabi kabodop lugaptag noluk tayé:lo
séumoneékidinga; bi sémpé adla lé:tag:

" 'Edé tani:kidi:dé buluk nappangki ngom ménggésudag,

eémpige:la buluk asiné ngokkolokké bojéru:ngko mo:té:pé
dung.
7 Buluk ngom kumnamdé agerkamang,
kapila:né bulu tani:lok luyirém ngok luroé émna luyirdag.'

8 Nolu Ru:nék lulignamkidi:dém mépagge:la tani:lok luyirém
ibomdag."

9 Odokké bi bulum luto, "Noluk lekeké ilodgilodkidi:dém
iyardopéla: Ru:néké Lurodém lupaksunané nolukké ainé
lambéko dung! 19 Kapéné Musi:bi lutag, 'Nolu noluk ané abbom
meénggesulang,' odokké 'Sé:kobi bik ané abbom peligyéji; bi
sipéru:nammé.’ ' Empige:la nolu luyirdag sé:kai bik aiké ané-
abbom sémpé lumilo, 'Ngo nolum oko okkom ka:dumsupénamman
eédémbulum korbantag?' (édé Ru:némé aman kisapé binamé),
120do nolu bim bik ané-abudok léga:pé okkomsin imomabong.
13 Edémpé nolu noluk ilodgilotki Ru:néké agomdém arékamadop
sappagdag. Odokké édémpin bojéru:ngko agerém nolu gerdag.

97.11 Ru:nékolop tosagamniktag

7.4 Moti 23.25; Luk 11.39 7.5 Gal.1.14 7.6 Jis 29.13
7.10 Gilen 20.12; 21.17, Lebi 20.9

Okko Tani:koném Naré:map Imodang
(Moti 15.1-20)

14 Odo Jisubi tani: kéré:dém lékoda bik kéra:dop gogge:la
luto, "Nolu appingé, ngok lunamsém tadge:la sém tatkinnang.

15 Ru:yi:lokké gia:né okkosin tani:koném naré:ma:nép imola:mang;
édémpimap tani:lok ara:lokké oko okko gilendoji, édébulupag
tani:yém naré:ma:nép imodag." 167Sé:kkaiké yerungé du:milo bim
tadmotok.

17 0dokké édilo bi tani:kidi:dém mépagla okumdo:pé giaton,
bikkol luyirsunékidi:dé bim édé luyisunamdok légi:dém tauto. '8 Bi
tauto, "Nolu airu:pei makkordang? Nolu kabegmanei ru:yidokké
ara:pé giané okkosin tani:koném naré:ma:pé imola:mang?

19 Dolignammé ara:pé giadag, asindo:pémang, émpige:la akido:pé
giadag, odokké édém elennigdakku. Edémpé lubila Jisubi apping
donamé naré.dag émna lukanbito.

20 Bj luyartito, "Okko tani:kolokké gilendoji €dé tani:koném
naré:ma:pé imodag. 2! Kapéné ara:bokké, tani:lok asin ara:bokké-
aiman mé:lodde, la.nggonammeé, dopsonamme, mokenamme,
benggonammeé 22 mé:bonammé, aima:ném mé:namé, yadgonam,
la:pé ménggonam, dignam, aimang émna lupagbinam,
pugdapé-mé:sunam odokké makkorné. 23 Sé: aiman appi:sé
ara:bokké gilendag, odokké édébulu tani:koném naré:ma:pé
imodag.

Mimékolok Mé:jiksunam
(Moti 15.21-28)

24 0do Jisubi édém mépagla Tayar? mo:takpé gikang. Bi
okumkolo:pé gia:to odokké eédém sé:komsin kinmoli:toma;
émgom bik odok du:namdém amme kinapto. 25 Mimékolok ajji:oné
omékoném aiman-yallo pa:la Ié:tagai, édilo bi Jisum tatpa:suton
lomdanna bikkodo:pé gila bik alédo oa:to. 26 Edé mimédé Jiudiman
opinkai, bi Siriadok Poinesia mo:tagdokkai. Bik omédok butudém
ménnenbidokupé bi Jisumé kumdanna luto. 27 Empige:la Jisubi bim
luto, "Ommangéms® dotisupomotok, odokké omma:lok donamém
la:pagge:la ikiém érrigbinamdé kaboné agermang.”

r7.16 Lekeké ake aké potinno sé gomriksé kamang
$7.27 Omma:dé Jiudi taniyém lutag

47.24 Ake akelo Tayaréla: Sidoné émna attag

7.17 Moti 15.15-20; Mk.4.10 7.18 1 Korin 10.25-27; Taitas 1.15; Ager 10.15

28Bi bim lulatsutoku, "Arro, Ru:tuma; émgom doko kéigdok du:né
ikikidi:dé kokangkidi:dok dopidnam pimpirém dodag."

29 0do bi bim luto, "Sémpin lulatsukunam léga:pé, no
gila:dakkubo; butudé nok omédokké gilenkangkubo."

30 Bi okumpé gilangkula omédém asubdo kédla du:dopé pa:to;
odokké butudé gilenkangku.

Jisubi Ru:benéla: Gommanéko Esa:motoku

310do Jisubi Tayar kéra:dokké mépagla gila, Sidondok gipadla
Galili Ga:népé gitogla, Dikapolis mo:takpé gito. 32 Odo tani
ékké bikkolo:pé ru:bené tani.koném sé:ko gommadagan bim
gibodo, odokké tani:dok tayé:do bi alag pigabbidopé tani:kidi:dé
bim kumdanna luto. 33 Jisubi bim tani:kidi:dokké giyodboge:la,
tani:dok yeru bornyi:do bi bik lagném nigalikto. Odokké bi takirém
sukkadge:la bik ayodém gakkito. 34 Odokké Jisubi tayé:to:pé
ngesangge:la bottépé sagigila bim luto, "Epapata!" (Okodok Iégi:dé,
"Tadbeglubekka:langka).

35 Oddar tani:dok yeru:dé tadbekkangku, bik ayodé rémakkangku,
odokké bi tatpo:pé agomém lulangkangku. 36 Jisubi bulum
sé:komésin lubima:dopé lulikto. Empige:la bi éddiko lutumtoji,
odogingkiddi:ko bulu édém luyango:yato. 37 Odokké tadné
tani:appi:dé méngaksula luto, "Bi appi:dém aiyopé ito; bi ru:beném
tadbegmotoku odokké gomma:nédémsin agom lulamotoku."

Jisubi Li:ying Appiko Tani:yém Domonam
(Moti 15.32-39)

1 0do longingkidi:do l1ékoda édilo bojéru:ngkopé taniyé

gikumsutoji, bulukké dopénammé okkosin kamanamme,
Jisubi bikkol luyirsunékidi:dém bikkodo:pé gogge:la luto, 2"Sé:
tani:kidi:sém ngo airu:pé ayap-mé.dung, kapila:né bulu ngok lédilo
loumkopé du:minna dung, odokké bulukké dopénammé okkosin
kamang. 3Ngo bulum kénong kéno:pé okumpé mélikkumilo; bulu
lambédo kéttabla:do; kapéné buluk akke airu:pé mo:té:lokké
gidung."

4 Bikkol luyirsunékidi:dé bim lulatsutoku, "Sé: sullipotaso
tani:koné siddin tani:yém kapé okolok pa:la donamém doboyen?"

5 Jisubi bulum tauto, "Nolukké éddiko pitangé dun?"

Bulu lulatsutoku, "Kinitko."

6 Bi tani:kéré:dém amo:do teddopé lulikto. Bi pitang kiniddém
langge:la aipai bito, odokké édémbulum pennirge:la tani:kéré:dém
ordopé bikkol luyirsunékidi:dém bito; odokké bulu édémbulum
tani:kidi:do orbito. 7 Bulukké apir-pirnyiko pirmen ongngo:sin
dungngai; bi ongokidi:dok léga:pé aipai bige:la édémbulumsin
tani:kidi:dém orrigbidopé lulikto. 8 Bulu dola dotisukang, odokké
orngadnamdém bulu gempa kinitko bi:dopé tikumsutoku. ° Odo
li:ying appikiramkopé taniyé dungngai. 19 Bulum mélikkunam
lédupé; bikkol luyirsunékidi:dok lédilo lomdanna ollu:do sa:la,
Dalmunuta! mo:dumpé gikang.

Parosikidi:dé Kanggotko Manam
(Moti 16.1-4)

M Odo Parosi ékké gila bik Iédilo lukerka:minsuto. Bulu bim
anka:la, tayéng-amo:tok kanggotko koto. 12 Bi kinggipé sagigige:la
luto, "Kapila sé: opesé kanggotko madun? Ngo nolum arodém
lubidung, sé: opesém oko kanggodémsin léngkanma:yé." 13 Odo bi
bulum mépagla gila ollu:do Iékoda sa:la kekonpé kongkola gikang.

Parosilogla Erodké Luyirnam
(Moti 16.5-12)

14 Luyirsunékidi:dé pi:namkopé pitangém bompénamdém
mitpansuto, bulukkeé pitang aborongko buluk lédilo ollu:do dungngai.

t8.10 Magadan, Magdala émnasin ludagapé, édé okkarro dungngaji édémsin
dakidanna lulama, émpige:la Galili Pa:tadok rikkongké ragodo dungngapé

8.1 Mt 16.1-4

15 Jisubi bulum lupangém luto, "Nolu totsulang, Parosilogla: ErodkéY
ka:rdokké" ansuldu:lang."

16 Bulu akoné akoném luposuge:la luto, "Ngolukké pitang
kamanamméi sémpé ludung."”

17 Buluk luposunamdém anpingge:la, Jisubi bulum tauto, "Nolu
kapila pitang kamanamdok agomém ludun? Nolu su:pésin ka:lasin
kinmadanei? Noluk asiném su:pésin kapila tormola Ié:tun? 8 Amigé
dunggela:sin nolu ka:begma:nei, odokké yerungé dungge:la nolu
tadbegma:nei? Odokké nolu mé:pama:nei? ° Edilo ngo liying
angngo léga:pé pitang borngoko pennirka, nolu éddiko gempé
bi:dopé pennirnam pitangém tikumsukakun?"

Bulu bim lulatsutoku, "Yi:la:nyiko."

20 Odokké édilo ngo li:ying appidok léga:pé pitang kinitko
pennirkan, nolu gempa éddikopé bi:dopé tikumsukakun?"

Bulu lulatsutoku, "Kinitko."

21Bi bulum luto, "Nolu su:pésinei kinmadan?"

Jisubi Miglun Tani:koném Betsaida:do Kabegmotoku

22 Bulu Betsaidado:pé gikang, odokké tani ékké miglun tani:ko
gibola bim Jisubi gakkibidopé kumdanna luto. 23 Bi miglun tani:dém
alagdok sogabge:la do:lu:dokké ru:yipé gilenbokang. Odokké bi
tani:dok amigdo sugrumligge:la bik tayé:do alag pigabge:la bi bim
tauto, "No ka:begdagye?"

24 Tani:dé bérsangge:la luto, "Ngo taniyém ka:pa:dung; émpige:la
bulum isingémpé gigodopé ka:dag."

250do lékoda Jisubi bik alagém bik amigdo ri:yidbito; odo bi
amigdém darnammeé bi ka:bekkangku, appingém naréngopé
ka:bekto. 26 Jisubi bim sémpé luge:la bik okumpé méliktoku,
"Do:lu:do gia:poyoku."

Pitorké Lukanbinam
(Moti 16.13-20; Luk 9.18-21)

27 Jisubi:la bikkol luyirsunékidi:dé Kaiseria Pilipidok kérangké
do:lungkidi:do:pé gikang. Lambédo bi bulum tauto, "Taniyé ngo
sé kobi émna ludang?"

U8.15 Akelo Erodké tani émtag
V8.15 Luyir

8.15Lk12.1  8.17 Jir 5.21; Jis 6.9-10; Mt 13.10-15  8.22 Lk 9.10
8.27 Jon 6.66-69

28 Bulu bim lulatsutoku, "Akke no Jon Baptistbi; akoné Elija:bi;
akedé no lungor-lunékidi.dok a:ko émna ludag."

29 Odo bi bulum tauto, "Empige:la nolu ngo sé:kobin émna ludon?"

Pitorbi bim lulatsutoku, "No Kiristobi%."

30 Jisubi bulum sé:komésin édém lubima:dopé lutumto.

Jisubi bik Sinamdém Lunobinam
(Moti 16.21-28; Luk 9.22-27)

310dokké bi bulum luyirbito, Tani:ké Ao:bi bojéru:ngko
du:gém dopoyé odokké midumkidi:dé, abiné mirikidi:dé:la luro
luyirnékidi:dé bim topaksuyé. Bim mokeru:yé odokké loum lédupé
bi lékod-turyéku. 32 Bi édém tatkinnado:pé lubito, édémpila Pitorbi
bim giyodboge:la édémpé ludag émna ge:to. 33 Empige:la Jisubi
ngelatsula bikkol luyirsunékidi:dém ka:to, odokké bi Pitormeé
moritto, "Uirya, no ngok kéra:sokké gérkang!" Odokké bi luto,
"No Ru:néké agomém mé:mang, émpige:la tani.ké agomém
ménggoldung.”

34 Odo Jisubi bikkol luyirsunékidi:dok Iédilo tani kéré:dém
gogge:la luto: "Sé:kai ngok Iédulo giminmilo, bi aiém topaksupa:yé
odokké bik kurusdém jo:la ngok lédulo gimintok. 3° Kapéné
sé kobi bik dé:né-yalodém turmola lé:pé meé:duiji, bi édém
yogmoyé, émpige:la sé:kobi ngok léga:péla: tatpon lutaddok
léga:pé bik dé:né-yalodém yogmodagji bikkédém moturbiyé.

36 Tani:kolokképé oko ainamén bi mo:pisok appingém pangge:la,
aiké turnamdém yokpagmomilo? 37 Nok dé:né-yalodém
pa:latkunam léga:pé no okkomsin bi:zlamang. 38 Sé:koi ngomna:
ngok agomém sé. benggonéla: aisi:man opesok kangga:lo
anyisumilo, Tani:ké Ao:bi:sin bulum anyiyé édilo bi bik Abuké
unjiglo tayéng-ya:mekidi:dok lédilo giladyékuji."

W8.29 Girikpé Kiristo, Ibiripé Mesia, odokké légi:dé "irnamdé sé:kom taniyém
moturdo:pé méliktang."

1 Odokké bi bulum luto, "Ngo nolum arodém lubidung, sidok
dagla du:né tani:kidi:sok akke Ru:néké migomdokodém tornam
lédilo gikunamdém ka:poma:pé sima:yé."

Jisuké Dumsi:migmo Angunam
(Moti 17.1-13; Luk 9.28-36)

2 Longkéng longé lédupé Jisubi bik lédilo Pitormé, Jemsmé
odokké Jonmé gibola oudné adi:kolo:pé gisangkang okolo
bullong dungngan. Odo buluk kangga:pé bi angupakkang. 3 Bik
génamkidi:dé kampotitikang, mo:pisok sé:kosin odokkiddiko
kampodopé nipula:mang. 4 Odokké odo buluk kangga:do Elija:bi:la
Musi:bi daglenkang, sé:kobulu Jisuk Iédilo luposuldungngan.

5 Pitorbi Jisumé luto, “Luyir-abuX, ngoluk sok du:namdé aiyé, kajé
ngolu po:yubY soumko molajé, asongko nokképe, songkondé
Musi:képé odokké asongko Elija:képé.” ® Bulu kinggipé pésokang,
odokké bi okkom lupénamman édém kinsoitomang, .

7 Odo mukkang asumkoné bulum vyititto, odokké gomukko
mukka:dokké lulenkang, "Bi ngok airu:pé mé:bomsunam Ao.0;
bik lunamém tadlang." 8 Bagémpé, édilo bulu kanggo:toji, bulu
buluk lédilo sé:komsin du:mindopé ka:pa:tokuma émpige:la Jisuké
atero:dém du:dopé ka:pa:to.
9Bulu adi:dokké gitogdokudodo, Jisubi bulu okkom ka:toji édém
édilo:pé Tani:ké Ao:bi sikolokké turkuma:yeéji odolo:pé sé:komsin
lubima:dopé lutumto.

10Bulu agomdém buluk arangi:do 1é:to odokké, "sikolokké
turkunamdok" Iégi:dé okkon émna luposuto.” 11 Odokké bulu bim
tauto, "Luro luyirnékidi:dé Elija:bi giporu:poyayéku émna kapila
ludang?"

12 Jisubi lulatsutoku, "Aro-aropé lumilo, Elija:bi giponggekula
appingém mosingamdakku. Emgom kapila sémpé adla 1é:tun
Tani:ké Ao:bi bojéru:ngko du.gém doge:la lupakkosuyé?

13 Empige:la ngo nolum lubidung, Elija:bi gipila:du:bo, bik Iéga:pé
okkom adno:la 1é:tuji édémi:pé buluk mé:namdémpéi bulu bim ito."

X9.5 Rabbi
¥9.5 tongi

9.3Mt28.3 9.72Pit1.17-18;, Mt 3.17; Jn 12.28-29  9.11 Mt 11.14
9.13 Mt 17.13

Ui:pa:nam Ko:koném Jisubi Esa:motoku
(Moti 17.14-21; Luk 9.37-43a)

14 Edilo bulu luyirsunékidi:do:pé gitokuji, bulu kéréngkop
taniyé bulum du:yedla du:dopéla: luro luyirnékidi:dé buluk
lédilo lukerka:minsula du:dopé ka:to. 1° Tani: appi:dé Jisumé
ka:pa:dannameéi, bulu airu:pé mé:pola bim boriksukapé dugla
gikang. 18 Bi bulum tauto, "Buluk Iédilo nolu okkom luminsula:dun?”

7 Tani:kidi:dok ara:dokké a:ko bim lulatsuto, "Luyir-abu, ngok
ao:dém ngo nokkolo:pé gibotungai, kapéné bim gomma:né yaloko
pa:la 1é:tung. '8 Ediloi yalodé bim moadagji, €dé bim gétabligdag,
odo bi a:pudém mudlemna, ipangém rékkérepsudag odokke
siyapagdag. Ngo nokkol luyirsunékidi:dém édém ménpaktei émna
luka, émpige:la bulu paktomang.”

19 Bi bulum luto, "Ai méngkésuman opekidinga, noluk lédilo ngo
éddikopé du:minyénéi? Eddiko nolum oijosula du:yén? Ko:dém
ngokkoso:pé giaboto." 29 Odo bulu ko:dém bikkodo:pé gia:boto.

Yalodé Jisum ka:danammé, oddar ko:dém siyadop gétablikto,
édémpila ko:dé kéda:la nappa:dokké a:pudém mudlenna
kérgongkang. 21 Jisubi ko:dok abudém tauto, “Sémpé iladu:namé
éddikopé ika:bon?"

Bi luto, "Ko:ka:dokkébo. 22 Odokké édé bim mokepé émna
umilo:la asi:lo gélikke:dag; édémpila no o:kaiko ibila:milo; ngolum
aya:sila ajji.ko ka:dumsupotéi.”

23 Jisubi bim luto, "No aié pagmilo! Appingém bikkolo iladag sé:ko
meéngkésuyéji."

24 Odo ko:dok abudé bagémpé kablaZ luto, “Ngo méngkésudung,
ngok méngkésumanamseém ka:dumsupotéi.”

25 Edilo Jisubi tani:kidi:dém lékkopé dugla gidopé ka:ton, bi aiman
yalodém sémpé lula moritto, "No gomma:néla: ru:bené yalla, ngo
nom ludung, bikkolokké gilentoku, odokké lékoda bikkolo giayoku."

26 Odokké yalodé kinggip jéngge:la ko:dém siyadop gétabligel
gilendoku. Ko:dé simangkonémpé ikang; édémpila abaya:dé
lukang, "Bi sikang." 27 Empige:la Jisubi bim alagdok sogabla bim
soriksuto, odo bi dagropkangku.

28 Odokké édilo bi okumdo:pé giatoji, bikkol luyirsunékidi:dé bim
ami-kamangopé tauto, “Ngolu kapila €édém ménnennatoman?”

29.24 Akelo miksi émtung
9.23 Mt 17.20; Lk 17.6

29 Jisubi bulum luto, “Sémpinném okokisin ménnennamang
empige:la kumnamongkoki?@.”

Jisubi Lékoda Bik Sinamdém Lubinam
(Moti 17.22,23; Luk 9.43b-45)

30 Bulu odokké gipagla Galili:dok gipadla gito. Odokké bulu
okoldu:ji édém Jisubi sé:komsin kinmoli:tomang; 31 kapila:né bi
bikkol luyirsunékidi:dém luyirra dungngai. Bi bulum luto, “Tani:ké
Ao:mé tani:lok alaglo yadla-koligyé; bulu bim mokeyé; odokké bim
mokenam loum longé lédupé bi Iékoda turyeku."

32 Empige:la bik lunamdém bulu tatkintoma; odokké bim taupésin
bulu pésokang.

Sé:kar Bottéya:nédén
(Moti 18.1-5; Luk 9.46-48)

33 Odokké bulu Kaparnaumpé gikang. Edilo bi okum ara:do
dungngan, bi bulum tauto, "Lambédo nolu okkom luposukan?”

34 Empige:la bulu aso:pé dungapkang; kapila:né lambédo bulu
sé:kar bottéya:nédén émna luminsuka. 3° Jisubi tedangge:la
Yi:la:nyidém gogge:la luto, "Sé:koi gigépo:li:yéji, bi appingké
pagbopé ige:la Iéddarpopa:yé." 36 Odo bi ajjiné ko:ko buluk
pongkodo dagmoto; odokké bim bik alagdo bosangge:la bi bulum
luto, 37 “Sé:koi sémpin ajjin ko:ko ngok aminno boriksudagji, bi
ngom boriksudag; odokké sé:koi ngom boriksudagiji, bi ngommo
boriksumang émpige:la ngom mélignémé boriksudag."

Sé:kobi anguma:ji bi Ngolukké
(Luk 9.49,50)

38 Jonbi bim luto, "Luyir-abu, nok aminki tani:koné buttom
ménnendopé ngolu ka:to, odokké ngolu bim lutumka, kapila:né bi
ngoluk lédilo giminmangngai.”

39 Empige:la Jisubi luto, "Bim lutumyo, kapéné ngok aminki
mé:pila:ma:nam ager gerge:la lomdanna ngom lupagla:pénné
sé:kosin kamang. 49 Kapéné sé:kobi ngolukolok anguma:ji bi
ngolukké. 47 Ngo nolum arodém lubidung, nolu Kiristoké taniyé
émna kinna émna sé:koiyé nolum asi batiko bimilo, bi bik pa:pénam
amandém pa:yérung.

49,29 Akelo menna kumnam émdag

9.31 Mk 8.31 9.32Jn12.16 9.33 Mt 18.1-5 9.34 Lk 22.24
9.38 Mt 12.30; Kinam 11.27-29  9.41 Mt 10.42

Imurém ldopé Anka:nam
(Moti 18.6-9; Luk 17.1,2)

42 Ngom méngkésuné ajji:onékidi:sok akoném sé:kaiyé pa:bémP
imomilo, bik li:po:do ki:parko raglige:la ga:nélo géjislignamdé
aiyadaggai. 43 Nok alagdé nom imurém imomilo, édém papaksulang.
Alag so:nyiko dungge:la ui;:amopé gitaying, okolo dorngasuman
ummeé dorra duji, lagbege:la turyarné turnamdo:pé gianamdé
aiya:dag. #4 45 Odokké nok alédé nom imurém imomilo, édém
papaksulang. Ale so:nyiko kage:la ui-amopé gélikkosutayingém
lékige:la turnamdo:pé gianamdé aiyadag. 46 947 Odokké nok
amigdé nom imurém imomilo, édém karpaksulang. Amig pirnyik
kage:la ui;:amopé géilikkosutayingém amig apirko kage:la Ru:néké
migomdokodo:pé gianamdé aiyadag. 48 Ui:amobo tapumkidi:dé
édilo:sin simang, odokké umidé:sin édilo:sin ugngasumang.

49 Kapéné appingém umiki rompula alo kisapé ti:moyé.

50 Allo aidag, émpige:la alodé bik ti:namdé yokpagmomilo, kapé
édém nolu lékoda ti:moyékun?

Noluk aikolo allom kamolang, odokké akoné akonké Iédilo
asin-ansingola du:lang."

bg.42 Girik agomdo lésutsunam émtung
€9.43 Gomrik 44 dém akuné potinkidi:do attémang
dg.46 Sé gomriksé 48 dém gésusurunamme akuné potinkidi:do attémang

9.48 Jis66.24  9.49 Leb.2:13; Kikan 18.19 Eje 43.24  9.50 Kol 4.6; 1 Tis 5.13

Mépansunam
(Moti 19.1-12; Luk 16.18)

1 O 1 Jisubi odokké gipagla Jordon Abu:dém gikola Judia
mongkédop gikang. Kéréngkopé taniyé Iékoda bik kéra:do
gikumsunammeé, bik ibom-gibomnam kisapé bi bulum luyirbito.

2 Parosi ékké gila bim anka:pé émna tauto, "Ngoluk lurodok
atkamdémpé tani:koné bik yamnédém mépakpa:dolang?"

3 Bi bulum lulatsuto, "Musi:bi nolum okko émna luliktang?"

4Bulu luto, “Musi:bi tani:koném mépagnam adlignamko
adlila:dopé odokké yamnédém meéligdokupé luliktag."

5 Jisubi bulum luto, "Noluk asinkidi:dok tornam léga:pé bi édém
nolukképé adbitag. ® Empige:la ru:lenpilendokkébo 'Ru:nébi bulum
né:péla: milbo:pé ru:tag.' ' Edémpila sidok léga:pé tani:koné bik
anédémna: abudém mépagyé odokké bik yamnédok Iédilo 1ékoyé,
8 odokké annyidé amir akkongkopé iyé.' Edémpila bulu annyikopé
iyarrama:bo, émpige:la atérongkopé iye. ° Odok-léga:pé okkom
Ru:nébi ru:pumsutagji, €édém taniyé mopansupeé lagimang.”

10 0dok lédupé édilo bulu lékoda okumdo dungngan,
luyirsunékidi:dé odok agomdém Jisumé taukaku. ' Bi bulum
luto, “Sé:kobii bik yamnédém meépagge:la mida:motendokuiji, bi
bik kekonpé benggonam agerém-gerdag. 12 Odokké yamnédé
bik milbo:dém mépagla akon milbongkolo mida:motenkumilo, bi
benggonam agerém-gerdag.”

Jisubi Ko:kangém Peyubinam
(Moti 19.13-15; Luk 18.15-17)

13 Tani:ékké Jisubi bik alakki ko:kangkidi:dém ri:yidbidopé émna
bulum giabodo, émpige:la luyirsunékidi:dé bulum moritto. 4 Edilo
Jisubi édém ka:suton, bi aglila bulum luto, "Ko:kangkidi:dém
ngokkoso:pé giamoto, bulum du:riyo; kapéné Ru:nék migomdokodé
sémbulumpinékidi:dok Iégangé. '® Ngo nolum arodém lubidung,
sé:kobi Ru:néké migomdokodém ko kang kisapé toriksumayéji bi
odo:pé giala:mayé." 1® Odokké bi bulum bik alagdo bosangge:la
buluk tayé:lo bik alakki ri:yidbige:la bulum peyubito.

10.4 Atten 24 .1 10.6 Ru:len 1.27; 5.2 10.8 Ru:len 2.24
10.11 Mt 5.32; Lk 16.18; 1 Kor 7.10-11

Mirémné Tani:dé
(Moti 19.16-30; Luk 18.18-30)

17 Odok lédupé Jisubi 1ékoda girobdokudo, tani:ko bikkodo:pé
duksa:la bik kangga:do Iébi:tumna luto, "Ainé luyir-abu, turyarné
turnamdém pa:.nam léga:pé ngo okkom ipa:yén?"

18 Jisubi bim luto, "No kapila ngom ainé émna ludun?” Ainé
sé:kosin kamang, Ru:nébi atérongémin ainén. 12 Lulignamkidi:dém
no kindag: ‘Tani.yém mokeyok, benggo:yok, dopso:yok,
ammem aroma:ném lukanbiyok, yadgo:yok, noluk ané-abbom
ménggésulang.”

20 Bj bim luto, “Luyir-abu, édé appi:dém ngo ko:kadokkébo
iladung.”

21 Jisubi bim kangge:la ayap-mé:la bim luto, “Nokké
abangko pi:ramdu:da, gikangku, odokké nokké okko du:ji édé
appi.dém kopagge:la opanném bita, odo nokké tayéng-amo:to
murkong-kumsungé kayéku; odokké gila ngok lédilo giminto."

22 Edé lunamdém tadla bik migmo:dé kémikpakkang. Odokké bi
meé:dirra gikangku; kapéné bi kinggipé mirémdaggai.

23 Jisubi ngenggoge:la bikkol luyirsunékidi:dém luto, "Edé
éddik tornén mirémné tani:kidi:dokképé Ru:nék migomdokodo:pé
gianamde!"

24 Edém tadla luyirsunékidi:dé méngaksukang. Empige:la Jisubi
|ékoda luto, “Ko:kangkidinga, édé éddik torné agerén Ru:nék
migomdokodo:pé gianamdé! 2° Utkoné pési amiglok durkonamdé
emmumé émpige:la mirémné taniyé Ru:nék migomdokodo:pé
gianamdé airu:pé torné agereé."

26 Odo bulu aigampé méngaksuge:la bim tauto, "Empém sé:ko
turnamém pa:yén?"

27 Jisubi bulum kangge:la luto, “Edé tani:képé pagnammang,
empige:la Ru:néképé pagnameé; kapéné Ru:néképé pagmanammé
okkosin kamang."

28 Pitorbi bim luto, “Kangkitok, ngolu appingém mépagge:la nok
lédulo gimindung!”

29 Jisubi luto, "Ngo nolum arodém lubidung, sé:kobulu ngok
léga:péla: tatpon lutaddok léga:pé okumém, birrangém, birmangém,
anném, abbom, ommangém odokké amongém mépagla gidu:ji, 39 bi
su:pakké sé: ayirso:sin odogbuluk Iéga:pé lingkoko pa:badla pa:ye.
Ipusirém pa:daggom sé: mo:piso bulu lingkoko bojéya:pé okumém,
birrangem, anném, ommangém odokké amongém pa:yéku; odokké

10.19 Gilen 20.12-16; Atten 5.16-20

2023-02-16: DRAFT



33

a:péné ayirdo bulu turyarné turnamdém pa:yé. 3" Empige:la
giponékidi:dok bojéru:ngko léduyé odokke leédunékidi:dok
bojéru:ngko gipoya:ye."

Jisubi Lékoda Bik Sinamdém Lunobinam
(Moti 20.17-19; Luk 18.31-34)

32 0dok lédupé bulu Jerusalempé gisanan lambédok giladu:dodo;
Jisubi bulum gigéto. Luyirsunékidi:dé méngaksukang odokké buluk
lédul giminné tani:kidi:dé péssamkang. Odokké bi yi:la:nyidém
lékoda giyodboge:la bikkolo okko kapiyéji édémbulum lubito.

33 “Kangkito, ngolu Jerusalempé gisa:dag, odokké Tani:ké Ao:mé
abiné mirikidi:dogla: luro luyirnékidi:dok alaglo yadla-koligyé.
Odokké bulu bim imurnép-sappagla Jiudiman tani:kidi:dok alaglo
toligyé. 34 Bulu bim luka:yé, takirém sugrumyé, sabukki dingge:la
bim mokeyé. Odokké loum lédupé bi turyéku."

Jemskéla: Jonké kumna-lunam
(Moti 20.20-28)

350do Jibediké ao:kumsudé, Jemsbi:la Jonbi bikkodo:pé gila
bim luto, "Luyir-abu, ngolu okkoméi koyéji édém ngoluk Iéga:pé itei
émna ngolu meé:dag."

36 Bi bulum luto, "Nolu ngom okkom iteika émna mé:dang?"

37 Odo bulu bim luto, “Ngoyikolok a:kom nok lagbikpé odokké
akoném nok lakkepé nok unjigné migomdokodo tedmolang."

38 Empige:la Jisubi bulum luto, "Nolu okkom koduji édém nolu
kinmang. Ngo oko du:gém® doyeji édé du:gdém nolu dolayélang,
émmamilo ngo kapé siyejif édé sinamdémpé nolu silayélang?”

39 Bulu bim lulatsutoku, “Ngolu pagyé.”

Jisubi bulum luto, “Ngok donam du:gdém nolu dolayé odokké
ngok sinamdémpé nolu sila:yé, 49 émpige:la ngok lagbikpéla:
lakkepé tedmonamdé ngokkolo kamang. Edé tetkodé bulukképé
sé k léga:pé moninsutuji."

41 Edilo iyi:dé édém tadbektoji, bulu Jémskéla: Jonké tayé:lo
agling sangkang. 42 Edémpila Jisubi bulum lékopé gokkumsuge:la
luto, "Nolu kindag, mo:pisok tani: sé.kom réngam tayeé:lo
migompé toliktagji, bi buluk tayé:lo ru:tumpé idag; odokké buluk
bottén-tani:kidi:dé buluk tayé:lo ilingém idag." 43 Empige:la noluk

©10.38 Girikpé batilo ti:nam émtung
10.38 Girikpé baptis émtung

10.39 Ager 12.2; Léngkan 1.9

ara:lo édémpé ima:yé; noluk ara:do sé:kobi bottarya:nép ilidang bi
noluk pagboru:pé ipa:yé. 4 Odokké noluk ara:do sé:kobii miropé
ilidang, bi appingké pagbopé ipa:ruyé. 4°Kapéné Tani:ké Ao:bi
bikkép agerém-germokolo gimang émpige:la agergerbikolo gitag,
odokké bojékom dorpidbikunam léga:pé bik turnamdém bito."

Miglun Bartimiubi Ka:pangkangku
(Moti 20.29-34; Luk 18.35-43)

46 Odok lédupé bulu Jeriko:pé gido. Jisubi:la bikkol
luyirsunékidi:dé, Iékopé bojéru:ngko tani: lédilo édé nogordokke
gilenkang, odo lambé ru:yido Timauské ao Bartimius émnam
miglun kogonéko tedla dungngai. 47 Edilo bi Najarotdok Jisubi odok
gipaddag émna tatpa:sutoji, odo bi jé:ropkang, “Debidké ao, Jisu,
ngom aya:teipen!”

48 Bojéru:ngko taniyé bim moridla aso:pé du:dopé luto, émpige:la
bi jé.yango:kang, "Dedidké ao:a, ngom aya:teipén!"

49 Jisubi dakkang odokké luto, “Bim gokta.”

Edémpila bulu miglunédém gokto, "Mé:potok, dagropto, bi nom
gogdag." 99 Bik gasordém érpaksudange:la, bi sumsa:danna Jisuké
kéra:do:pé gido.

51 Jisubi bim tauto “Ngo nok léga:pé okkom iteika émna no
mé:dang?”

Miglun tani:dé bim luto, "Rabbi, ngom ka:begmoteikui."

52 Jisubi bim luto, “Gikangku, nok mé:jiksunamdé nom aimo:toku.
Oddar bi ka:bekkangku odokké bik Iédulo lambédo giminto.

”

Jisuké Jikigel Giangkunam
(Moti 21.1-11; Luk 19.28-40; Jon 12.12-19)

1 1 1Bulu Jerusalempé gipingkiramdodo, Olib adiké Betpajpéla:

Betani do:lu:pé gito. Jisubi bikkol luyirsuné annyikoném
sémpé lula mélikto, 2 “Noluk ka:pangko do:lungolo:pé gikang,
nolu odo:pé gia:dodoi édilo:sin tani: sangkima:nam gadong-ao:ko
rinna 1é:dopé pa:yé, édém tangge:la so:pé bomnangku. 3 Sé:kai
'Nolu kapila édém ta:dun'? émna taumilo, lulang, 'Ru:tumbi sidém
lagiladung, odokké sidém lomdanna méladligbiyéku.™

4Bulu gila lambé ru:yi mo:rongkolok yabgo kérangkolo
gadong-ao:ko rinna lé:dopé pa:to odokké édém bulu ta:to.
5QOdok dagla du:né tani:ékké bulum tauto, "Nolu okkom idun,
gadong-ao.démnei ta:dun?"

6 Bulu Jisuk lukamardémpé bulum lubito, odokké tani:kidi:dé
bulum méliktoku. 7 Edilo bulu gadong-ao:dém Jisukodo:pé
bomatokun; bulu odok tayé:do buluk génamkidi:dém u:likto, odokké
Jisubi odok tayéd tetto. & Bojéru:ngkop taniyé buluk génamém
lambédo pulikto, akedé annékané réngkéngém pulikto okodém bulu
ariglok paka. 2 Bik kéra:pélang lamkupé giné tani:kidi:dé jé:ropkang,
"Osana!9 Ru:tumké aminnok sé:ko gidu:ji bi ayang-pa:né." 19 Ngoluk
abu Debidké gia:né migomdokodé ayang-pa:né! Tayéngarya:to
osana!"

1 Jisubi Jerusalempé gia:la kumli:pé gikang. Bi appingém gigolo
ka:to, odokké yummayirnamme, yi:la:nyidém gijonsula bi Betani:pé
gilenkang.

Tajik Ami:dém Jisuké Pelignam
(Moti 21.18,19)

121 ongkondo édilo bulu Betani:dokké gitokuiji, Jisubi kénongkang.
13 Mo:té:pé tajik amingko anné:kadopé ka:la, bi odok a:yém
pa:yénei émna gito. Edilo bi odop gipitoji, bi okkomsin pa:toma
émpige:la annéya:yadopé pa:to, kapéné édé tajik a:yé e:nan
ayirmangngai. 1* Odo bi isi:dém luto, “Nokkolok lékoda sé:kosin
a.yém dopaplagimang.”

Bikkol luyirsunékidi:dé bik lunamdém tatto.

911.9 Ru:ném luyitsunam

11.9 Ni:tom 118.26

Jisubi Kumli:do:pé Gianam
(Moti 21.12-17; Luk 19.45-48; Jon 2.13-22)

15 Jerusalempé gipinammé, Jisubi kumli:do:pé giangge:la
odok réla-kola du:nékidi:dém ménnenamto. Bi murkongém
anirmobinékidi:dok tebulkidi:démna: sé:kobulu parong kola
dungngaiji buluk tedgéngkidi:dém ningkulubamnikto. 16 Odokké
bi sé:komsin kumli:dok okkomsin rénam-konam attarém
jo:padmotomang. 7 Odokké bi bulum luyirra lubito, “Sidém adla
|&é:ma:nei, ‘Ngok okumdém takam réngamsok kumko-okum émna
luyé édém? Empige:la nolu sidém rodgonélok di:rumpé imopakto.”

18 Abiné mirikidi:déla: luro luyirnékidi:dé édém tadla bim mokenan
lambéko maropkang, kapéné bulu bim pésokang, kapila:né
tani:appi:dé bik luyirém tadngamsudagai.

19 Odokké édilo yummayirka:ji, bulu nogordok ru:yipé gilenkang.

Tajik Ami:dok Sannam
(Moti 21.20-22)

20 Rokondo bulu odok gipadla gidodo, bulu édé tajik ami:dém
léppirbokkébo sandopé ka:to. 21 Pitorbi mé:pa:la bim luto, “Rabbi,
kangkitok! Nok pelignam tajik ami.dé sanpakkang!”

22 Jisubi bim luto, “Ru:némé mé:jiksulang. 23 Ngo nolum arodém
lubidung, sé:koi sé: adi:sém, 'Sokké ngursa:la ga:nélo géjisu:ta
emna lumilo, odokké bik asindo mé:mo kamang émpige:la bik
lunamdépé iyérung émna mengkésumilo, édém bikkép ibiru:ye.
24 Odok-léga:pé ngo nolum lubidung, nolu okkoméi kumna koyéji,
édém pa:tagbo émna méngkésumilo, odo édé nokkeéru:bo.

25 Ediloi nolu dagla kumdoji, nolukké sé:kkaiké kekonpé o:kaiko
kamilo; bim mé:yinsulang, édémpimilo, noluk Abubi sé ko
tayéng-amo:to du:ji bi:sin noluk imurém mé:yinsubiyé." 26 hOdokké
no mé:yinsuma:milo, tayéng-amo:tok du:né noluk Abubi:sin noluk
pa:bém mé.yinsubima:yé.”

Jisuké llang-gilanam Tayé:do Taunam
(Moti 21.23-27; Luk 20.1-8)

27 Bulu lékoda Jerusalempé gipitoku, odokké édilo Jisubi kumli
lotta:do gigo:la dungngan, abiné mirikidi:dé, luro luyirnékidi:dé:la
midumkidi:dé bikkodo:pé gido. 28 Odokké bulu bim tauto, "No oko

h11.26 Ake ake lekeké potinno sé gomriksém attémang

11.15 Mt 21.12-16; Lk 19.45-48  11.17 Jis 56.7; Jir 7.11  11.25 Mt 6.14-15

ilang-gilangki sémbulum idun odokké sé:ko nom sém ilado:pé
ilang-gilangém bitang?”

29 Jisubi lulatsutoku, “Ngo nolum taupénamko tauyé. Ngom
lulatsubilangku, odokké ngo oko ilang-gilangki sémbulum idoji édém
lubipé. 30 Jonké baptis binamdé tayéng-amo:tokka:nei, tani:lokkan?
Ngom lukitei!”

31Bulu buluk ara:do édém luposuge:la luto, "Tayé:tokké émna
ngolu lumilo, bi tauyé, 'Nolu kapila méngkésutoman?' 32 Empige:la
ngolu, 'Tani:lokké émna lumilo...." Kapila:né bulu tani:kidi:dém
pésodaggai, kapéné Jonbi aron lungor-lunékai émna bulu appingé
méngkésudagai. 33 Edémpila bulu Jisumé lulatsuto, “Ngolu
kinmang.”

Jisubi bulum luto, “Ngo:sin oko ilang-gilangki sémbulum idoji
nolum lubige:mang.”

Aiman Arig-inném Luyisubinam
(Moti 21.33-46; Luk 20.9-19)

1 2 1 Odo Jisubi Jiudi yelam mirokidi:dém luyisunamlo lubito.

“Tani:koné angur-bariko ito odokké bi édém bareém
pedyetto, alang mannenapé arungko munto odokké oudné
kangapko okumko molikto. Odokké bi angur-bari:dém arig-iné
tani:akelo bondokpé bige:la mo:téngkolo:pé gikang. 2A:yé
pirdido bi bik pa:pénam a:yém pirbomdokupé, bi pagboko
arig-inékidi:do:pé mélikto. 3 Empige:la bulu bim sogabge:la
dingge:la bim alag angara:pé méliktoku. # Bi Iékoda pagbo a ko
bulukkolo:pé mélikto; bulu bim mittugdok di:jogge:la anyi:sumoto.
5Bi odosin akoda mélikto, bulu bim mokepakto. Odokké édémi:pé
bulu bojéru:ngkoném moketo, akkem di:to, akkem moketo. 6 Bikké
mélikpénam akongko dungngaboi, édé bik aiké mé:bomsunam
ao.dé. Appingké léddarpé bi bik ao.dém bulukkolo:pé mélikto. Bi
luto, 'Bulu ngok ao:mé ménggésuyé.' ’ Empige:la arig-inékidi:dé
akoné akoném luposuto, 'Sé:min yampoké arig-ru:tumdén; kajé
bim mokelai, odo sé: ariksé ngolukképé iyé.' 8 Edémpila bulu bim
sogabge:la mokepakto, odokké bulu sima.dém angur-bari:dok
ruyido:pé gélennikto.

9 Angur-bari:dok ru:tumdé odo okkarém iyén? Bi gige:la
arig-inékidi:dém mokeyé odokké angur-bari:dém akoném bipagyé.
10 Nolu sé: Ru:nék-gomuksém pokima:né:

“Moneékidi:dok sappagnam ilingardé

tigodlikpo:nam ili:pé ikang;
" Edém Ru:tumbi itag,
odokké ngoluk kangkolo édé kangaksunam agerai?"”

120do bulu bim sogabnan lambéko magoto kapila:né bi buluk
kekonpé luyisunamdém lutag émnamdém bulu kinto. Empige:la
bulu tani:kidi:dém pésokang; édémpila bulu bim mépagla odokke
gipakkangku.

Migomém Murkong Binam Tayé:lo Taunam
(Moti 22.15-22; Luk 20.20-26)

130dok lédupé bulu Parosi:ékkémna: Migom Erodkolo
giminné tani:ékkém Jisukodo:pé bik agom luddom lumurdo:ém
sogabdopé mélikto. 14 Bulu bikkodop gila luto, “Luyir-abu, ngolu
kindag no aroné tani:ko, amme okko émna ménggom édé nom
mé:dirmomang, kapéné no sé:komsin kéyamang, émpige:la arodok

12.10 Niitom 118.22-23; Ager 4.11; 1 Pit 2.7

2023-02-16: DRAFT



39

lédilo lekodopé Ru:néké lambédém luyirbidag. Odokké Ruman
Migom Kaisarmé murkongém dorpa.doyé dorpa:ma.ye?

15 Ngolu murkongém dorpéi dorgeman?" Empige:la buluk
séu.dém kinna bi bulum luto, "Nolu kapila ngom anka:dun?
Ngokkosop anir' murkongko bomangkito, ngo édém kangkisong."

16 Bulu anirko bomado, odokké bi bulum tauto, "So sék
moimangémna: abigém arriktang?”

Bulu bim lulatsuto, "Kaisarké."

17 0do Jisubi bulum luto, "Okko Kaisarkéji Kaisarmé bilang,
odokké okko Ru:nékéji Ru:ném bilang."

Bulu bik lunamdém tadla tadngaksukang.

Sikolokké Lékod-Turkunam Agomdém Taunam
(Moti 22.23-33; Luk 20.27-40)

18 Odok lédupé Sodduki ékké, sé:kobulu lékod-turkunam kamang
émna luyirdagji; bikkodo:pé gige:la tauto, 12 “Luyir-abu, Musi:bi
ngolukképé adbila lé:bitag, tani:kolok biroko ommangé kama:pé
yamnédém sinomilo, odo tani:dé né.dém yamnépé la:paru:yé,
odokké bik birodokképé ommangém obipa:yé. 20 Birrang kinitko
dungngai, obopolumdé yamnéko la:to, émpige:la bi ommang
kamapé sikang. 2! Ria:dé tumbo:dém mida:moto, émpige:la bi:sin
ommang kamapé sikang. Edémi:pé bik Iédukédé:sin sikang.

22 Edémpé ako-akopé kiniddokkéi ommang a:kosin kamapé sikang.
Appingké lédupé, né:dé:sin sikang. 23 Su:pag lékod-turdokudodo bi
sék yamnépé iyekun? Kapéné kiniddéi bim yamnépé langka."

24 Jisubi bulum luto, "Nolu éddik mé:mursuladun! Odokké
nolu kindang, kapila mé:mursuladung? Edé kapila:né nolu
Ru:nék-gomugémsin kinmang odokké bik tornamdémsin kinmang.
25 Edilo sinné turyékuiji, bulu mida:mokuma:yé, odokké amilo:sin
bima:yé; bulu tayéng-amo:tok tayéng-ya:mé kisa:yé. 26 Su:pag
sinélok turkunamdém-Musi:ké potindo nolu pobeksukima:nei,
dorra-duné mi:méné-ami:dok agomdéem? Odo sémpé attung,
Ru:nébi Musimé Iuto, “Ngo Abraamkeé, Isakké, odokké Jakubkeé
Ru:nébi. 27 Bi sinélok Ru:nébi:mang, émpige:la turné:lok Ru:né.
Edémpila nolu kinggipé mé:mursuldung.”

112.15 dinaroko
12.19 Atten 25.5  12.26 Gilen 3.6

Bottaryan Lulignam
(Moti 22.34-40; Luk 10.25-28)

28 L_uro luyirnékidi:dok a:ko gila buluk luminsunamdém tatto.
Jisubi kaboru:dopé bulum lulatsukunamdém ka:la bi bim tauto,
"Lulignamkidi:dok appi:dok, laggarya:namdé okodén?"

29 Jisubi lulatsuto, “Laggarya:namdé sidé, " Israel tani:kidinga,
tattok, ngoluk Ru:tum Ru:nébi, ngoluk Ru:tumbi atérongko. 3° Nolu
Ru:né Ru:tummé noluk apping asinki, noluk apping dé:né-yaloki,
noluk apping mé:lotki odokké noluk apping tornamki aipé-mé:lang.
310dok lédukédé sidé: 'Nolu kumri-do:rém noluk ai:arkémpé
aipé-me:lang. Sémbulumyang bottéya:né lulignammeé okkosin
kamang."

32 Tani:dé lulatsuto, “Luyir-abu no kabodop lutoda, nok lunamdé
arro, Ru:nébi atérongko, bik ru:yipé okolosin Ru:né kamang.

33 Ru:ném noluk apping asinki, noluk apping mé:lotki odokké noluk
apping tornamki aipé-meé:nam odokké noluk kumri-do:rém aikémpé
aipé-meé:namdé romnignamdémna palignamdéyang bojéyap
lagiya:name.

34 Edilo Jisubi bim mé:jo:pé lulatsukunamdém ka:toji, odo bi bim
luto, “No Ru:néké migomdokodokké mo:té:ma.”

Odokké odok Iédupé sé kosin bim o:kaiko taupé émna angé
katomang.

Kiristobi Sék Ao:on?
(Moti 22.41-46; Luk 20.41-44)

35 Edilo Jisubi kumli:do luyirra dungngan, odo bi luto, “Kiristobi
Debidké ao:0 émna kapé luro luyirnékidi:dé lulangkan? 36 Angunné
Yaloké ésarki Debidbi ai luka,

'Ru:né Jiuabi ngok Ru:tummeé luto,

Ngok lagbig alakso tetto,

edilo:pé nok miruém ngo nok alé kéigbo du:moma:yéji.'
37 Debidbi aié bim 'ngok Ru:tum' émna luka, émpém kapé Kiristobi
bik ao:pé ilayén?"

12.29 Atten 6.4-5 12.31 Leb 19.18; Rum 13.9; Gal 5.14; Jem 2.8
12.33 1 Sam 15.22; Usia 6.6; Maika 6.6-8
12.36 Ni:tom 110.1; Ager 2.34-35; lbri 1.13

2023-02-16: DRAFT



41

Luro Luyirnékidi:dok Kekonpé Jisuk Lupang
(Moti 23:1-36; Luk 20:45-47)

Bottén kéréngkop taniyé Jisuk lunamdém mé:yumsula tatto.
38 Bik luyirnamdo bi luto, “Luro luyirnékidi:dém totsulang,
sé:kobulu bikélédop gégela gimannidag odokké réko-kokolo
kumriksunamém, 3° odokké murong-okumkidi:do aiyangarné
tetkom, gi:di:zlo ménggésunam tani:lok tetkom mé:bodagji.

40 Sé:kobulu tumbo-né:ngkidi:dok okumém rotkudbidagji odokké
séumola arai-arai:pé kumdagji. Bulu bottéya:pé mokemoramém
pa.yé."
Tumbo-né:dok Séur Binam
(Luk 21.1-4)

41 Jisubi kumli:dok murkong-kumsung kekondo tetto, odokké
tani:kidi:dok odok lignam buluk séurkidi:dém ka:la du:to. Bojéko
mirémné taniyé bojé-bojéko séurém likto. 42 Odokké opanné
tumbo-né.ngko gia:la arré kasogamné ajjiné tam anir pirnyiko likto,
okodé ekona kiramko idagai. 43 Jisubi luyirsunékidi:dém bikkodo:pé
gogge:la luto, "Ngo nolum arodém lubidung, murkong-kumsudok
lignékidi:dok ara:do édé tumbo-né:dé appingkémyang bojéyangko
ligyato. 44 Kapéné bulu buluk bojéko kakodok bitag, émpige:la bi bik
opanpankurakkodok appingém bito, bik turnapénanédémsin bito.”

Kumli:dém Momignamdém Lubinam
(Moti 24.1-2, Luk 21.5-6)

1 3 1 Jisubi kumli:dokké gilendokudodo, bikkol luyirsuné ako bim
luto, "Luyir-abu, kangkitok, éddik pitan pitan ilingén! Eddik
botté bottén kangkanné okumeén!”
2 Jisubi bim luto, "No sé: botté bottén okumkidi:sém ka:du:yé?
Sido édémpin iling apiko kama:yé okodé iling api:kolok tayé:do
du:yaryéji, kapila:né iling appi:dém gépagamledye."

Ngasodéla: Ipusire
(Moti 24.3-14; Luk 21.7-19)

3 Edilo Jisubi kumli:dok kekondo Olib adi:do tedla dungngan, Pitor,
Jems, Jon odokké Andiriubi bim atérpé tauto, 4 "Edilo édébulu iyen,
ngolum lukitei, odokké édémbulum ilet-giledyébo émna Iéngkanan
kanggotkidi:dé kappar iyen?"

5 Jisubi bulum luto, "Ansulang, odokké sé:komsin nolu yatkosuyok.
6 Ngok aminno bojéru:ngko sémpé lusula giyé, 'Ngoing bi émna!'
odokké bulu bojé:koném yadyodbomyé. 7 Edilo nolu mimag
monamémna: mimag moyé émna tatpa:suyéji, kapé iyyan émna
mé:diryok; édémpé ipa:ruyé, émgom itérdé a:yong. 8 Kapéné
tani:opiné tani:opinnok kekonpé dagrobyé, odokké migomdokko
migomdokolok kekonpé dagrobyeé; mongké mongkeélo taromotoné
tonye, angkalé a:yé. Sé:bulu ommang pa:dilok aki kirobo:nam
kisaye.

9 Empige:la nolu aié ansuldu:lang; kapéné nolum kébangkidi:do
toligyeé; odokké nolum murong-okumkidi:do di:yé. Ngok léga:pé nolu
amo:ru:tumlogla: migomkidi:dok kangga:lo dagla bulum lukanbiyé.
10 Odokkeé tatpon lutaddém apping réngamlo lugo:biporu:pa:yé.

M Odokké édilo nolum sogabge:la kébangém ba:yéji, okkom
kapé luyyan émna mé:dirno:la du:yok. Nolum okkom lumoyéji
édém odo ayirdo lulang, kapéné édém nolu lumang, émpige:la
Angunné Yalodépag luyé. 12 Birokoné birokoném odokké abukoné
bik ao.dém sidopé yadligyé. Ommangé buluk ané-abukidi:dém
dagriksuyé odokké bulum sidopé méligyé. 13 Ngok léga:pé apping
taniyé nolum tayumyé. Empige:la sé:kobi lédudurido:pé oijosula
du:yéji, bim moturbiyé.

13.2 Lk 19.43-44; Jn 2.19; Ager 6.14  13.4Lk17.20 13.9 Mt 10.17-22
13.13 Jn 15.21

Miryadgédop Pésokannam Ayir
(Moti 24.25-28; Luk 21.20-24)

4 Empige:la bélumkannédé okodé momigmosigmodagji, édilo
nolu bim angunné kumli:do dagla du:dopé ka:pa:ye€ji (ponném
tatkinmotok), odo sé:kobulu Judiado du:ji bulu di:tékidi:do:pé
dukpitsulang. 12 Sé:kobi selab tayé:do du:ji, bi aiké okumdok
okkomsin langkakupé ré:yila okum ara:dop giayokuk. 1 Odokké
sé:kobi arigolo du:ji bik galuk-gasorém langkakupé giladyokuk.

17 Amirro:kanékidi:déla: anyuksunné anékidi:dok léga:pé édé
longékidi:dé éddik miryadla pésokanyén! '8 Edé ngasoddé
diginno ama:dopé kumtok. 12 Kapila:né odo longékidi:do sémpin
bottéru.né-ngasodé a.yé Ru:néké ru:nam tayé:so ru:lendokkébo
silo:pé édémpin ngasodeé édilo:sin angkimang odokké a:sinma.yé.
20 Ru:tumbi édé longékidi:dém andé:momangamilo, tani:

a:kosin turma:yai. Empige:la balennamkidi:dok Iéga:pé, bi édé
longékidi:dém andé:moto.

21 0do ayirdo sé:kaibi nolum sémpé lumilo, 'Kangkitok, Kiristobi
sé:dung! Kiristobi élé dung!" €dém nolu méngkésuyok. 22 Kapéné
aroman Kiristobi:la: aroman lungor-lunné lenna balenamkidi:dém
pagmilo yatpé mé:la bulu mé:pila:ma:nam agerémna méngaksunam
kanggodém léngkanyé. 23 Edémpila aié ansulang; ngo nolum
appingém lunongambitubong.

Tani:ké Ao:ké Gilatkunam
(Moti 24.29-31; Luk 21.25-28)

24 Empige:la odo longékidi:do, kinggin ngasoddok
lédupé, do:nyitém kémomoye, odokké po:lobi bik piangém
pibima:yé. 2° Takaré do:mirtokké opagledyé, tayéng-amo:tok
tornamkanékidi:dém* éngunmoyé. 26 Odo Tani:ké Ao:bi mukka:lo
kingginé tornamno:la unjiglo gidokupé taniyé ka:beksuyé. 27 Bi
tayéng-ya:mekidi:dém mo:pisok su:pido:pé meligla Ru:nék
balennam tani:kidi:dém mo:pisok sukken a:kodokké du:tédo:pé
gikumsumodope.

113.14 Lungor-luné Danielké lunola lé:nam tani:dé kumli:do giayé odokké Kumli:do
é:gém paligla édém suamoyé, okodé Jiudilokképé airu.pé tayumpénam agerém.
Edilo palignamdém Jiudié ka:yéji bulu kumli:dém mépagla gibinpagyé.

K13.25 Mo:pisok migom yalokidi:dé

13.14 Dan 9.27;11.31; 1211 13.22Jn 4.48 13.26 Mt 10.23; Dan 7.13

Tajik Amidok Kinpénam Agom
(Moti 24.32-35; Luk 21.29-33)

28 Su:pag tajik ami:dok sé: kinpénamsém kintok: Edilo odok
réngkénge rémagla otsuré nyinnendoji, odo diiye a:dobo émna
nolu kindag. 2° Edémi:pé, édilo nolu sémbulum idopé ka:pa:yéji,
nolu kinyé bi yabgodo:pé gipila kéra:pé pi:dokubo émna. 39 Ngo
nolum arodém lubidung, sé: opesé sipoma:yé, édilo:pé sé: appi:sé
ipoma:yéji.! 31 Tayéng-amongéla: mo:pisé yogyépé, émgom ngok
agomkidi:sé édilo:sin yogma:yeé.

Sé:kosin Edé Longédémna: A:didém Kinmang
(Moti 24.36-44)

32Edé longédémna: a:didém sé:kosin kinmang, tayé:tok
tayéng-ya:me:éla: Ao:bisin édém kinmang, émpige:la Abubi
atéro:dé édém kindag. 33 Totsula du:lang,™ ansuka:sulang, kapéné
édé a:didé édilo pinga:yésong édém nolu kinmang. 34 Edé
tani:kolok do:yingonémpé idag, sé:ko bik okumém mépagla akon
modumkolo:pé gidodo okumdém ka:si:dopé bik pagbokidi:dém
toligdag, appingém bik aiké aiké ipénam agerém toligdag
odokké yabgodok kangabla du:nédém ansuka:sula du.dopé
luligdag. 3° Odok-léga:pé ansuka:sula du:lang, kapéné édilo
okumdok ru:tumdé giyékuji édém nolu kinmang, yummayirdoyé,
yuméyora:doyé, porokkododoyé ro:rokomdoyé. 36 Ekima:milo bi
bagémpé gilangkula nolum yubla du:dopé pa:péké. 37 Ngo nolum
okkom lubipénaméji édé appi:dém lubitagbo: Ansuka:sula du:lang.'

113.30 Kumli:dém momignamdé
M13.33 Kumna du:lang

13.32 Ager 1.7  13.34 Mt 25.14

Jisumé Mokepé Emna Ru:sunam
(Moti 26.1-9; Luk 22.1,2; Jon 11.45-53;12.1-8)
1 4 1 Gibo:la donam gi:didé:la kar ligma:pé pitang donam
gi:di:dé lo:nyongko dungngaboi, odo abiné mirikidi:dé:la
luro luyirnékidi:dé Jisumée |é:sila kapé sogabla mokela:yan émna
lambéko magola dungngai. 2Bulu luto, "Gi:di ayira:do ipoyo,
émma:milo tani:kidi:dé urradyé."
Betani:do Jisumé irnam
(Moti 26.6-13; Jon 12.1-8)

3 Edilo bi Betani:do, ngero-ro:nam Simonké okumdo apin do:pé
émna tebuldo tedla dungngan, odo airu:pé arékan yonsunamko
okodém nérkigné tulangki mantang kamponéla tupunné ilingki
monam botolko boma:la né:ngko giado. Bi botoldém tupporge:la
yonsunamdém Jisuk tukkudo yonnigbito. 4 Empige:la odok du:né
tani:kidi:dok akke agling-sa:la akoné akoném luto, "Kapila
yonsunamsém ise:siyedun? 5 Edém konamka:milo ditag akolok
gerra pa:nam murkongém abayangko pa:la opanném bilayai."
Odokké bulu bim agli:lo luto.

6 Empige:la Jisubi luto, "Nolu kapila bim lukiluaddun, bim atérpé
du:moto? Bi ngok léga:pé ainé agerko gerbitag. ” Kapéné opanné
noluk lédilo lo:dém du:yaryé, odokké nolu édiloi mé.yéji oddoi buluk
léga:pé ainé agerko gerbila:yé; émpige:la ngo noluk lédilo lo:disém
du:yarma:yé. 8 Bi okom ila:dagji édém ibitak. Bi ngok adin-amirsém
yusi:nam léga:pé yonsunamdém yonbila moninsuno:bitag. @ Ngo
nolum arodém lubidung, mo:pisok okoloi tatpon lutatsém lugo:biyén,
bi okkom ibitagji édémsin, bim mé:panam léga:pé lubiye."

Judasbi Jisumé Yadla-Kopé Togésunam
(Moti 26.14-16; Luk 22.3-6)

100do Judas Iskariotbi, yi:la:nyidok a:ko, Jisumé abiné
mirikidi:dok alaglo yadla-kolignam Iéga:pé gikang. "' Bulu édém
tatpa:sula airu:pé mé:po:la bim murkongém bipé émna luto.
Edémpila bi bim buluk alaglo tolikpé émna solko kanggola du:to.

Ru:tumké Dobonam
(Moti 26.17-25; Luk 22.7-14,21-23; Jon 13.21-30)

12 Kar-ligmap pitang donam gi:di:dok anggotpon longédo, édilo
gibo:la donamdok mer-ao.dém paligdoiji, Jisukkol luyirsunékidi:dé

14.3 Lk 7.36-38  14.7 Atten 15.11

bim tauto, "Ngolu okolop gila nok léga:pé gibo:la donamdém
moninsuta émna no meé.dang?"

13 Edémpila bi bikkol luyirsunékidi:dok anyiko sémpé lula mélikto,
"Nogorolo:pé giangkang, odokké nolu asi kilingko jo:bomné tani:ko
riksuyé, bik lédulo giminnang. 1* Odokké bi okoloi giayéji odo
okumdok ru:tumdém taulang, 'Luyir-abubi ludag, ngok mibo-dungko
soyardé okolon, okolo ngo ngokkol luyirsunékidi:dok Iédilo gibo:la
donamdém dojonsuyén?" 12 Bi noyim donam léga:pé laginam
appingém tila Ié:nam tayéngké bottén soyarko léngkanbiye, odo
ngoluk léga:pé moninsunolang.”

16 | uyirsunékidi:dé gila nogordop gia:to odo Jisubi bulum
lubikamardémpé attarkidi:dém pa:to. Edémpila bulu gibo:la
donamdém odo moninsuto.

7 Edilo yummayirkaiji odo bi yi:la:nyidém gijonsula gido. '8 Edilo
bulu tebuldo doladungngan odo Jisubi luto, "Ngo nolum arodém
lubidung, noluk ara:sok a:ko, sé:ko ngom dojonsuldu:ji, bi ngom
yadla-kopagye."

19Bulu mé:diramkang odokké ako akopé bulu bim luto, "Edé
ngoma ayi?"

20 B{ bulum luto, 'Edé yi:la:nyidok a:ko, sé:ko ngok lédilo pita:dém
bati:do ji:ligdu:ji. 2! Tani:ké Ao:bi bim adla léngkamdémpé siyé,
émpige:la mé:diré édé tani:do:pé sé:ko bim yadla-kopagyeiji! Edé
tani.dém omanamka:milo bikképé aiyayai."

22 Odokké buluk dola du:dodo Jisubi pitangko la:sangge:la aipai
bige:la édém pentuto odokké édém bulum bige:la luto, "Sé: pita:sém
langge:la dotok, sé: ngok adin-amire."

23 Odokké bi bati:dém la:sa:to, aipai bige:la bi €édém bulum
bito, odokké bulu appingé odok ti:to. 24 Odokké bi bulum luto,
"Luségnamdok” ngok i:dé sidé okodém bojéru:.ngkolok léga:pé
bidlenbidung." 22 Ngo nolum arodém lubidung, "Ngo |ékoda angur
a:yelok alangém ti:pongkuma:bo é€dé longédo:pé édilo ngo Ru:nék
migomdokodo anu-ti:namém tingkuma:yeji."

26 Edilo bulu kumnam-ni:tomko gokton, bulu Olib adi:dop
gilenkang.

N14.24 Akelo anu émnamdém liksettung

14.17 Lk 22.14; 21-23; Jn 13.21-30; Ni:tom 41.9  14.23 1 Kor 10.16
14.24 Gilen 24.8; lbri 9.20

Pitorké Lupaksunamdém Jisubi Luno:binam
(Moti 26.31-35; Luk 22.31-34; Jon 13.36-38)

27 Odok lédupé Jisubi bulum luto, "Nolu appingé opagledyé,
kapéné édém adla Ié:tag, 'Ngo mer-ka:si:nédém di:tabyé, odokké
merkidi:dém dukpitsumoyé.' 26 Empige:la ngok turkunam lédupé,
ngo nolum gipoya:la Galili:pé giye."

29 Pitorbi lusuto, "Bulu appi:dé opagleddagom, ngo
opagledma:yé."

30 Jisubi bim luto, "Ngo nom arodém lubidung, siyumké yummarso
porogé lémnyikopé kogma:dapé, no ngom léumkopé lupaksuyé."

31 Empige:la bi kinggipé lusukang, "Nok lédilo ngo
siminru:pénamgom, ngo nom lupagma:yé." Odokké bulu appi:dé
édemi:pé luto.

Getsimoni:do Jisuké Kumnam
(Moti 26.36-46; Luk 22.39-46)

32 Odokké bulu Getsimoni émkodop gikang; odokké bi bikkol
luyirsunékidi:dém luto, "Ngok kumdodo, nolu sido tetpoto." 33 Bi
Pitormeé, Jemsmé odokké Jonmé bik lédilo gibokang, odokké
bi ngapinngarisula airu:pé dukkang. 3*Bi bulum luto, "Ngok
dé:né-yalosé airu:pé mé:dirdung, siyanggédubo:min, so du:po:to
odokké annang."

35 Ajji:ouko gigénge:la bi amo:bo:pé pogbumge:la kumkang,
sém ilanamka:milo, sé: ayirsém ngokkolokkém gibadmotei. 36 Bi
luto, "Abba, Abu, no appingém ila:dag, sé: du:g donam bati:sém
ngokolokkém langértéi; émgom ngok méngkampémang, émpige:la
no okkom meé:dagji édémpépag.”

37 Odokké bi giladlangkula bulum yubla du:dopé pa:to. Bi Pitormé
tauto, "Simon, no yubngaksulaidun? No a.di a:koukosinnei darra
du:la:toman? 38 Anna kumna du:lang odo nolu anka:lo a:ma:yé.
Yalodé ilidag émgom, adin-amiré siperadag."

39 ékoda bi gige:la édéming kumtoku. 40 Edilo bi gilatkun,
bulum lékoda yubngsula du:dop pa:to, kapéné yummibatsula buluk
amigdeé tebégbomkang, odokké bulu bim okkom lupénameén édém
kintomang.

41Bj 1éumkop gilatkunam lédupé bulum luto, "Nolu su:pésin
yubngaksula yuptila dun? Pingka:bo! Ka:toka, Tani:ké Ao:mé
yadla-kopagla imurnékidi:dok alagdo tolignan ayirdé pingangka:bo.

14.27 Jak 13.7; Jn 16.32  14.36 Rum 8.15; Gal 4.6; Jn 18.11

42 Daropto! Kajé ngolu gilaboi; kangkitok, ngom yadla-kopénédé
sidé pingadobo."

Jisumé Sogabnam
(Moti 26.47-56; Luk 22.47-53; Jon 18.3-12)

43Bik agom lula du:di:do yi:la:nyidok a:ko, Judasbi oddar giado.
Bik Iédilo abiné mirikidi:dok, luro luyirnékidi:dogla: midumkidi:dok
mélignam kéréngkop taniyé buluk alaglo yoksémna: tukuném
boma:la gido. 44 Odo yadla-kopagnédé bulum kanggotko sémpé
lula Iéngkanbito, "Sé:koméi ngo dosugyeji bi:éibo édé tani:dé; bim
sogabge:la kanggabla gibolangku."

45 Oddar Judasbi Jisukodop gigela luto, "Rabbi!" odokké bi bim
dosukto.

46 Tani:kidi:dé Jisum lagligla sogapto. 4’ Odo kéra:do dagla
du:nékidi:dok a:ko® bik yoksém sadlenna abingaryan miridok
pagbodok yeru:dém papagbito. 48 Jisubi bulum luto, "Nolu yoksém,
tukuném bomna rodgoném sogapkolo ginam kisapé ngom
sogapkapéi gidun?

49 Longé longgém ngo noluk lédilo kumli:do luyirbidungngai,
émpige:la nolu ngom sogaptomang. Emgom Ru:nék-gomugdém
ilet-gilédnam léga:pé sogapkolo gidung."

50 Odo appi:dé bim mépagla dukpagamkang.

51 Okkomsin gémap sémigné gasorko yetposuné ya:meko bik
lédilo gimindo, odokké bulu bimsin sogapto. ®2 Empige:la bi
sémignéP gasordém mépagla pitsula dukpakkang.

Jisubi Kéba:do Dakkansunam
(Moti 26.57-68; Luk 22.54,55,63-71; Jon 18.13,14,19-24)

53 Odokké bulu Jisumé abingaryan mirido:pé gia:boto; odokké
abiné mirikidi:dé, midumkidi:déla: luro luyirné appi:.dé gikumsuto.

54 Pitorbi mo:téngougampé bik lédilo giminto, abingaryan miri:dok
lotta:do bi kanggabnékidi:dok lédilo tedminna umi amsuminto.
55 Abiné mirikidi:déla: kéba:dok appingé Jisumé mokela:nam
léga:pé bik kekonpé lukanbinamko magoto; émpige:la bulu a:kosin
pa:tomang. %6 Bojéru:ngko taniye bik kekonpé aroman lukaném
lubito émpige:la buluk lunamdém Iékoka:minsumang.

014.47 Pitor
P14.52 kesapat

14.49 Jak 13.7; Jis 53

57 0do akke daksa:la bik kekonpé sé: aroman lukanbinamsém
lubito, 58"Sé: kumli:sém okodém alakki motu:ji €dém ngo momigyé,
bik édémpé lunamdém ngolu tattung, odokké loumlo anguné
asongko moye, émpige:la tani:lok alakkimang." %® Empige:la odosin
buluk lukanbinamdé lIékkomangai.

60 Odo abingaryan miri:dé pongkodo daksangge:la Jisumé
tauto, "Sé: tani:kidi:sé nok kekonpé okkom lukanbidu:ji, édém
lulatsukupénam nokké okkosinei kaman?"

61 Empige:la bi okkomsin lulatsukumap asop dungkang.
Abingaryan miri:dé bim Iékoda tautoku, "Ayang-pa:nédok Ao, édé
Kiristobi:i noi?"

62 Jisubi lulatsutoku, "E: Ngoda bi: odokké Tani:ké Ao:bi
Kinggi:tariné Atérkeé lagbikpé tednamém odokké tayé:tokke
mukka:lo gikunammeém nolu ka:begye."

63 Odo abingaryan miri:dé bik galugém bupetsuge:la luto, "Kapila
su.paksin ngolum sémyang lusedbinam lukanbinamko lagidang?"

64 Ru:ném luka:namdém nolu tattagbo.

Nolu okko émna mé.dang?"

Bulu appi:dé bim sinam pa:péné imurnép-sappakto.

65 Odo akke bim takirém sugrumbomkang, akedé migmodém
takkomge:la di:to, odokké sémpé Iuto, "Sa: lungor-lutobopén!"
Odokké kanggapnékidi:dé bim dingge:la gipagbokang.

Pitorbi Jisumé Lupagnam
(Moti 26.69-75; Luk 22.56-62; Jon 18.15-18,25-27)

66 Pitorbi kéikké lotta:do du:dodo, abingaryan miri:dok pagnéko
gila, 87 Pitormé umi amsula du:dopé ka:to, bi bim ka:mila kangge:la
luto, "No:sin Najarotdok Jisuké lédilo dungngai.”

68 Empige:la bi sémpé lula édém lupaksuto, “Ngo kinma:sin
odokkeé tatkinsinmang no okkoméi ludu:song.” Odokké bi sé:tur
kéra:dop gilenkang. Odokké oddar porogé kokkang.

69 Odokké pagnédé bim ka:la odok dagla du:nékidi:dém lubito,
“Sé: tani:sé:sin bulukkolok a:ko.” 70 Empige:la lIékoda bi lupaksuto.

Odokké asudouko du:nam lédupé dagla du:nékidi:dé Pitormé luto,
"Aroru:pé no bulukkolok akorungko; kapéné no Galili tani:koda."

"1 Empige:la bi aiém peliksula pesubidanna lubomkang, “Noluk
lubomna du:nam tani.dé sé kosong édém ngo kinmang."

72 0ddar porogé kogropkoda kokkang. Odokké Jisubi okkom bim
luka:ji édém Pitorbi mé:patoku, “Porogé Iémyikopé kogmango:dapé

14.58 Ager 6.14; Jn 2.19  14.62 Dan 7.13  14.63 Ager 14.14; Kinam 14.6
14.64 Leb 24.16

no ngom léumkopé lupaksuyé.” Odokké bi airu:pé du:gla asiné
bedgédopé kapto.

Pilatbi Jisum Kéba:ba:nam
(Moti 27.1,2,11-14; Luk 23.1-5; Jon 18.28-38)

1 5 TRo:rokomdo abiné mirikidi:dé, midumkidi:dé, luro
luyirnékidi:dé:la Ki:nikéba:dok appi:dé ru:sékko:sé:kto.
Bulu Jisum yebomna gibolgila Pilatké alaglo tolikto. 2 Odo Pilatbi

bim tauto, “No Jiudikidi:dok Migomdéi?” Jisubi bim lulatsutoku,
“No:min édémpé ludun.” 3 Abiné mirikidi:dé bim bojéru:ngko
lugéngém lujémto. 4 Edémpila Pilatbi bim Iékoda tautoku, “Nokké
lulatsukupénamé okkosin kama:nei? Kangkitok, nok kekonpé bulu
éddiko lujgmnammém bomatang." ® Empige:la Jisubi okkomsin
lulatsutomang, édémpila Pilatbi méngaksukang.

Jisum Mokedopé Lulignam
(Moti 27.15-26; Luk 23.13-25; Jon 18.39; 19.16)

6 Odokké gi:di:lo makana:lok Ié:nam tani:koném, sé:kom
tani:kidi:dé kodokuji, bim mélénnikkunam ibom-gibomnamko dung.
”Migom kekonpé dagrobnékidi:dok lédilo tumna lé:nam, Barabbas
émnam tani:mokené tani:ko makana:do dungngai. 8 Edémpila
tani kidi:dé gisa:la Pilatbi bulum okkom ibidoji édém ibidopé
lurobbomkang.  Bi bulum tauto, “Jiudilok migomdém noluk léga:pé
mélennigbidokupé nolu ngom mé:dagnei?" 10 Abiné mirikidi:dé
diglayém bim bik alagdo toliktag émnamdém bi kinpito. ' Empige:la
Pilatbi Jisum mélénnikumap Barabbasmé meélénnigdokupé abin
mirikidi:dé tani:kidi:dém lu:urrikto. 2 Edémpila Pilatbi bulum
lékoda tauto, “Ekimamilo noluk lunam Jiudikidi:dok Migommé ngo
kapiyén?" 13Bulu jé:la luto, “Bim kuruslo pitketok.” 1# Pilatbi bulum
tauto, “Kapila, bi oko imurém iton?" Empige:la bulu jé:yangokang,
“Bim kuruslo pitketok!” 1° Tani:kidi:dém mé:yumsumoli:la Pilatbi
buluk |éga:pé Barabbasmé mélennigbitoku. Odokké Jisum sabukki
di:moge:la kuruslo pitkedop tolikto.

Maglingkidi:dé Jisum Luka:nam
(Moti 27.27-31; Jon 19.2,3)

6 Odo maglingkidi:dé bim Rajbobondok arangké lotta:do:pé
giabokangku, odokké bulu akon magling appi:dém gokkumsuto.
17 Bulu bim ba:yomné galukko molikto, odokké tanglok dumlupko
bulu poge:la édém bik tukkudo kublikto. 1 Odokké bulu bim
kumriksula luto, “irroi Jiudikidi:dok migommé!” 1° Odokké bulu
dorbumki bik tukkudok rantto, odokké takirém sugrumto. Bulu bim

15.11 Ager 3.14

lébi:tumna kumriksuto. 29 Bulu bim luka:nam Iédupé, ba:yomné
galugdém bikkolokkém pitpagge:la bik aiké galugdém moliktoku.
Odokkeé bulu bim kurusdo pitkekolo gilenbokang.

Jisum Kurusdo Pitkenam
(Moti 27.32-44; Luk 23.26-43; Jon 19.17-27)

21 0do Alegjendarkéla: Rupuské abu, Simonbi, sé:ko Sireni
nogordok tani:an, bi do:ludokké odok gipaddokuém, maglingkidi:dé
bim bolbodapé Jisuké kurusdém jo:moto. 22 Bulu Jisum
Golgotado:pé gibokang (okodok légi:dé tublong kako). 23 Odokké
bulu bim kuseré molusnam apongém bito; émpige:la bi édém
ti;tomang. 2* Odokké bulu bim kurusdo pitkege:la bik galugdém
buluk ara:do orpansuto, okkom sé:kobi pa.yéji odok Iéga:pé
aminém-kungka:to. 25 Konanané ayirdo bim kurusdo pitketo. 26 Bik
kekonpé lugémnam adnam lutaddé sémpai: “JIUDIKIDI:DOK
MIGOMDE." 27 Bik Iédilo bulu rodgoné tani:anyikom a:ko bik
lagbikpé akondém bik lakkepé kuruslo pitketo. 28929 Odokké
odok gipadnékidi:dé buluk tukku ikila bim luka:la ludungai,
“Anyingé! No édé tani:dé:ai sé:ko kumli:dém momiggel loumlo
mopinkupénédé, 30 sa: no kurusdokké giige:la aiém mopitsukitoku!"
31TEdémi:pé abin mirikidi:dé:la luro luyirnékidi:dé Jisumé
luka:to odokké akoné akoném luto, “Bi ammem moturdaggai,
émpige:la aiém motursu:lamang! 32 O Kiristo, Israelké Migoma, sa:
su.pag kurusdokké giikitok, odo ngolu nom ka:la méngkésupé."
Sé:kobulum bik lédilo kuruslo pittétungaiji bulusin bim luka:minto.

Jisuk Sinam
(Moti 27.45-56; Luk 23.44-49; Jon 19.28-30)

33 Odokké lo:tu:dokké yummayir aumné ayirdo:pé mo:pisok
appi:loi kémoijijingkang. 34 Odokké yummayir aumdodo Jisubi
bottépé jé:la kabla luto, “Eloi, Eloi, lama sabaktani?”okodok
légi:dé, “Ngok Ru:né, ngok Ru:né, no kapila ngom meépakton?”

35 Edilo odok kéra:pé dagla du:né ékké édém tatton odo bulu luto,
“Kangkito, bi Elija:mé gogdung.” 36 Ako dugla gila si:pagémpinéko
marne apolo bi:dopé ji:budligge:la édém ikorangkolo niggabge:la
bim ti:dopé niksa:ligbige:la luto, “Du:po:to, odokké ka:jé ka:polai,
Elija:bi gila bim aropé la:yiyéji." 3’ Odokké bottéru:pé jé:la kabge:la

915.28 Akuné potinkidi:do sémpé attung, odo bimsin imur-inékidi:dok lédilo
sapté:to, Ru:nék-potindok édé adnamdé ilet-gilétkang

15.21 Rum 16.13  15.24 Ni:tom 22.18  15.29 Jn 2.19
15.31 Niitom 22.7-8  15.34 Niitom 22.1  15.36 Ni:tom 69.21

Jisubi ngatérsukang. 38 Odo kumli:dok sorkomnamdé tu:yi:tokké
kéigbo:pé serkepakkang. 32 Odokké édilo Jisuké kangga:do
dagladu:né lingko-opisarde, bik kabnamdém tatton odokké kapé
bi sikan édém ka:ton, odo bi luto, "Aroru:pé sé: tani:sé Ru:néké
Ao:dé!" 40Mimé ékké mo:téngo:ulokké ka:la dungngai. Buluk
ara:do Meri Magdolonibi, ame:né Jemskéla: Joseské ané Meribi:la
Salomibi. 47 Galili:do bulu bik Iédilo giminna bik laginammém
ka:si:bidungngai. Bik lédilo Jerusalempé gisa:minné bojéru.ngkopé
akon mimmeésin odo dungngai.

Jisum Yusi:nam
(Moti 27.57-61; Luk 23.50-56; Jon 19.38-42)

42 Edé mosi:sunan longngai; Yoddo longém apoyan longédé.
Edémpila yummayiré a:nammé, 43 Arimotiadok Josepbi, Jiudi
kéba:dok ménggésunam kéba:ajonkai, sé:kobi aiésin Ru:nék
migomdokodém toya:la dungngan; bi ang-kinggi:la Pilatkodop
gila Jisuk sima:dém kotoku. 44 Jisubi sikang émnamdém tadla
Pilatbi méngkasukang; odokké bi lingko-opisardém goglige:la
bim tauto bi aropéi sikabon émna. 4° Edilo bi Jisubi sika:bo émna
lingko-opisardok kinton, bi Josepmé Jisuk sima:dém bitoku.

46 Odokké bi asong-onno gayinko rége:la bim boito odokké
gayindokki yetto. Odokké ilingém pakurra lIé:nam agokolo lé:to.
Odokké bi pitané ilingko agodok yabgodo pérkablikto. 47 Meri
Magdolonibi:la Joseské ané Meribi Jisum okolo yusi:toji édém ka:to.

15.38 Ibri 10.19-20  15.42-43 Atten 21.22-23

Lékod-Turkunamdé
(Moti 28.1-8; Luk 24.1-12; Jon 20.1-10)

1 6 1 Edilo Yoddi longédé gibatka:ji, Meri Magdolonibi, Jemské

ané Meri:bi:la Salomi:bi nampon yonsunamko Jisuké sima:do
yonnikpé émna réto. 2 Lo:niddok anggotpon longédo, ro:rokmpé,
do:nyidé li:sa:dannaméi, bulu agodop gikang. 3 Odokké bulu akoné
akoném tauminsuto, "Ngoluk Iéga:pé sé:ko ago yabgodok ili:dém
pérpagbiyyan?" 4 Empige:la édilo bulu bérsa:la ka:ton, édé airu:pé
pitané ili:dém pérpagla Ié:dopé ka:to. ® Odokké bulu ago:do:pé
gia:nammé, bulu kampon galuk géné ya:me tani:ko lagbikpé tedla
du:dopé ka:to. Edémpila bulu pésokang.

6 Bi bulum luto, "Nolu pésoyok; nolu kuruslok pitkenam, Najarot
Jisum madung. Bi turkangku; bi sé: kamang; bulu bim okolo
kédmola léngkaiji édém kangkita:ka. 7 Empige:la gikang bikkol
luyirsunékidi:démna: Pitormé lubita:ku bi nolumyang gipoya:la
Galili:pé gidag; kapé bi nolum lubika:ji, €démarpé nolu bim olo
ka:pa:ye."

8 Bulu gilennangkula agodokké dukkangku; kapéné péssola:
meéngaksunamé bulukkolo angkang; bulu pésobatsula sé:komsin
okkomsin lubitokumang.

Jisubi Magdolonimé Léngkansunam
(Moti 28.9,10; Jon 20.11-18)

9 Edilo Jisubi lo:niddok anggotpon longédo turkangkun, bi Meri
Magdolonimé léngkansugotpo:to; sé:kkolokkém bi kinitko buttom
ménnenbika. 1° Odokké bi gila po:pélo bik Iédilo du:minnékidi:dém,
sé.kobulu mé:dir-mé:sola kabla dungngaji bulum lubitoku.

" Empige:la édilo Jisubi turra dung odokkeé bi bim ka:to émnamdém
bulu tatton, bulu bik lunamdém arro émna méngkeésutomang.

Jisubi Giminné Anyikoném Léngkansunam
(Luk 24.13-35)
120dok lédupé Jisubi angupé badla bulukkolok anyikoném
édilo binyi do:lungkolo:pé gila dungngan, odo léngkansuto.
13 Binyi giladlangkula akonkidi:dém lubitoku; émpige:la bulu binyik
lubikunamdémsin arro émna méngkésutomang.

16.7 Jn 21.1-23; Mt 28.7

Jisubi Yi:langkodém Léngkansukunam
(Moti 28.16-20; Luk 24.36-49; Jon 20.19-23; Ager 1.6-8)

14 Odok lédupé yi:langkodé dola:dudodém bi bulum Iéngkansuto.
Odokkeé bik lekod-turkunam lédupé, sé:kobulum bi Iéngkansuton
buluk lubikunamdém méngkésuma:nam léga:péla méngkésuli:man
asin kanam léga:pé Jisubi bulum ge:to. ' Odokké bi bulum
luto, "Mo:pisok appi:lo:pé gila ru:nam takamém tatpon lutaddéem
lugo:bita. 16 Sé:kobi méngkésuge:la baptisém la:yéji bim moturbiyé;
émpige:la sé:kobi méngkésuma:yéji bim imurnép-sappagye.

17 0dokké méngkésunéki:di:dok lédilo sé: kanggotkidi:sém
ka:pa.yé: Ngok aminno bulu buttom ménnenyé; bulu angun
gomukpé agom luyé. 18 Bulu buluk alakkoki tabbém darsa:yé;
odokké bulu yogmom tinggom; eédé bulum atikosintila:ma:yé; bulu
kila-du:nékidi:dém buluk alakki riyidbiyé; odo bulu ésangamyéku."
Jisum Tayéng-Amo:pé Gisabokunam
(Luk 24.50-53; Ager 1.9-11)

19 Odokké buluk Iédilo agom luposunam lédupé, Ru:tum Jisum
tayéng-amo:to:pé gisa:bokangku odokké bi Ru:néké lagbikpé
tetkang. 20 Odokké luyirsunékidi:dé gilenna gila appi:loi lugo:bito.
Odokké Ru:tumbi buluk lédilo germinna dung émnamdém
kanggodkidi:dokki arro émna léngkanbito. Amen!'

r16.20 Lekeké akupagya:né ake potinno gomrig 8 dokké 20 do:pé ka:kemang

